
Leo y escribo 
en mi lengua. 

Mixteco
alta  1
Ka'vini de nateeni 
tu'un savi. 

Nuu
savi  1

E n este material encontrará 
actividades de gran utilidad que 
le ayudarán a poner en práctica 
el conocimiento que tiene sobre 
la lectura y la escritura de su 
lengua a través del trabajo con 
diferentes tipos de textos. La fi-
nalidad de este material es que 
siga interesándose por apren-
der más sobre la lectura y escri-
tura en su lengua.

Lo invitamos a que descubra 
todo lo que puede conocer me-
diante este módulo.

N uu tutu sa'a tiñu, iyo 
kua'a tiñu sa áni, de kunini 
nisaa jini ka'vini de natee 
je'e tu'un savi ja ka'ani. 
De kuu sii inini skua'ani ja 
ka'vini de natee tu'un savi, 
ja kuu tu'un ka'ani nuu 
ñuuni.

Jikata'vi nuuni, de kunini 
nakuu ja kuu kutu'va de 
iyo nuu nda tutu, ja nketa 
nuuni.



Sivi:

Sivi Ñuu luli:

Sivi Ñuu ka´nu:

Ja yoso nuu tutu



N uu tutu vaji nuuni, yoso tu'un ka'vini, suni yoso 
tiñu nasa'ani, tava kuu skua'a va'ani nuu tiñu ka'vi 
jin tiñu natee.

Nda tutu ka'vi tyintee ta'ani jin de kuutu'vani, 
jeku'un inini na tu'un ka'an nda tutu ka'vi, suni kuu 
nandukuni na in tu'un kuu inini kuunini, kunini na 
tu'un kanuu ka'vini, suni kunini natee va'a tu'un 
ka'ani, de jeku'un inini ja tu'un kanuu kuu tu'un 
ka'ani, de suni kanuu natee va'a tu'un ka'ani.  

Nuu tutuni yoso uu nuu tiñu ka'nu sa'ani. Nuu in, 
in tiñu ya'a yoso uni tiñu kuatyi, nuu iyo uu nuu, ja 
xi'na ñu'un kuu ja ka'vini tu'un savi, iyo nuu ñuu  
savi 1, de inka nuu kuu ja nateeni de kutu'vani 
nateeni nani tutu kuu inini nasa'ani.

Tava kuu va'a sa'ani tiñu skua'a, vaji in tutu tu'un 
ka'vi nuuni, de kanuu ja kinda'ani tutu ndaka kivi, 
nuu Tutu ka'vi tu'un savi, yoso kua'a tu'un nakani, 
de suni sa'ani tiñu jikan nuu tutu ya'a. Suni iyo inka 
Tutu nuu yoso sivi ndatiñu ja nduu na iyo nuu ñuuni, 
de kuu kuetiñuni tava jeku'un inini ta ka'vi tu'un savi.

Nduu ndi'i kivi kutu'va.

Nuu kije'e

Tutu ntyivi ña’nu4



Ka'vini de nateeni tu'un savi. Ñuu savi 1

Nda tuni nani'in kuaiyo nuu tutuni, suu nda katyi na tiñu kuu ja 
sa'ani, jin suni na nuu tiñu ka'nu kua'ani sa'ani tiñu skua'a. 

Ka'vi

Tiñu nde'e. Tuni ya'a jikan ta'vi nuuni ja kunde'e 
va'ani nda ja yoso nuu tutu ka'vini jin nda nuu nateeni 
tu'un savi.

Tiñu sa'ani tu kije'ni ka'vi. Tuni ya'a jikan ta'vi nuuni, 
xi'na kuunde'eni nuu tutuni, kani inini na je'e ka'an 
tutuni, sade kije'eni ka'vini.

Ka'vi nuu tutu. Tuni ya'a jikan ta'vi nuuni ja kue, kue 
ka'vini tutuni, suni jikan ta'vi ja ka'vi uu, uni jityi tava 
jeku'un xinini tu'un ka'an nuu tutuni, tu nduu jeku'un 
inini de kuu katu'uni tee ste'en na tyindeedeni. 

Jeku'un ini tu'un ka'an nuu tutu. Tuni jikan ta'vi 
nuuni ja nuku'un inini tu'un kanuu yoso nuu tutu ja 
nika'vini.

Nasa iyo ndusu ka'vi. Kanuu kunini nasa yoso ndusu 
ka'vini nuu tutu ka'vi tu'un savi.

Nasa sa'a tiñu

Ka'vini de nateeni tu'un savi. Ñuu savi 1 5



Tutu ntyivi ña’nu

Ka'vi ni'ini

	 a. 	Ka'vi ni'in in ñukun

•	Yoso tiñu ka'vi, tava kuninini tatyini, ka'an va'ani de ka'an 
jeeni.

•	Yoso tiñu ka'vi in ñukun, nuu kanuu kunini, ja nasa ka'vi 
maani de suni sama tu'un katyi.

	ch. 	Ka'vi ni'ini nda ndusu

•	Jikan ta'vi nuuni ka'vi ni'ini.
•	Katyini nakuu ja katyi ntyivi ja natee tu'un ka'vini.
•	Ka'vi ni'ini, de suni ka'vi ni'ini nuu ta'ani.
•	Suni yoso tiñu ka'vi va'ani nda ndusu yoso nuu tutuni, 

kuninini tatyini, de katyini nasa kuu inini ka'vini.

Nuu tutu ya'a nani'in inka tuni ja katyi nuuni ja kuu 
kuetiñuni Tutu ka'vi tu'un savi, de kuu ka'vini.

Natee

Tiñu nde'e. Tuni ya'a jikan ta'vi nuuni  ja kunde'e va'ani 
nda ja yoso nuu tutu ka'vini jin nda nuu nateeni  
tu'un savi. 

Nasa iyo ndusu ka'vi. Kanuu kunini nasa yoso ndusu 
ka'vini nuu tutu ka'vi tu'un savi.

Tutu ntyivi ña’nu6



Ka´vini de nateeni tu´un savi. Ñuu savi 1

Sa'a tu'vani de nateeni. Tu nani'ini tuni ya'a, jikan 
ta'vi nuuni, nandukuni na nuu tetiñuni tutu, suni kani 
inini na tu'un ki'in nuu ta'ani, nasa nateeni, sade 
kije'eni nateeni.

Nateeni nuu tutu. Tuni katyi nuuni ja nateeni, suni kuu 
nasi'ani na in tu'un ja ninatee.

Ka'vini de nasa'a va'ani tu'un ja nateeni. Tuni jikan 
ta'vi nuuni ja ka'vini de kunini tu ndee tu'un ja jani inini 
ja ki'in nuu ta'ani, sade nasav'a va'ani tu'un ja nateeni 
nuu tutuni.

Nakani inini tu'un ka'ani

	 a.	Ka'vini de nandukuni nasa natee

Ka'vini de kunini nasa nateeni ndusu tu'un savi.

	ch. 	Jeku'un inini nasa natee tu'un ka'an

•	Kanuu sa'ani tiñu natee, de jeku'un inini nasa natee tu'un 
ka'an.

•	Ka'vini nuu katyi “A jinini ja…” de kunde'eni nasa natee 
tu'un ka'ani.

	 e. 	Skua'ani kuitiñu na inka tu'un ndee nuu tutuni

Tiñu nuu kuu kuetiñuni nda ndusu ja nikutu'vani, tani  
vajini skua'ani nuu tutuni.

Ka'vini de nateeni tu'un savi. Ñuu savi 1 7



	 Kunde'e va'ani de ka'vi jaku, tava 
kuu jeku'un inini nakuu ja ka'an 
tu'un ka'vini.

	 Nanduku ni na tu'un kanuu yoso 
nuu tutu ka'vini.

	 Kije'eni ka'vi ni'ini.

	 Nanduku ninu kuu kuetiñu de 
natee tu'un ka'vi.

	 Nuku'un ini de natee, xi'na kani 
inini nasa nateeni, nateeni sade 
nasa'a va'a tu'un ja nateeni.

	 Nandukuni nasa iyo nda ndusu 
nateeni.

Ntyivi kuatyi jin ntyivi ña'nu:

Tiñu 1





Nuu tiñu skua'a  1  

Ja kanuu kutu'vani 
•	Kunde'e nda konta'vi ndee nuu tutu, de kunini na tu'un 

kanuu yoso nuu tutu nuu ndee sivi tiñu sa'a.
•	Nandukuni tu'un kanuu yoso nuu tutu nuu ndee  

sivi tiñu sa'a.
•	Ka'vi ni'ini de ka'vi nda ndusu yoso nuu tutuni.
•	Nateeni tu'un katyi tu'un nuu ta'an.
•	Kunde'eni de nasa'a va'ani tu'un katyi tu'un nuu ta'an.
•	Nakani nasa nda tu'un ka'vini.
•	Nandukuni nasa nateeni ndusu: a, e, i, o, u, a', e', i', o', u'.

Ka'vini tu'un natu'un.

Ñukuan kuu tyindee 
nda nuu jeneñu'uni.

Nasu'va nda kaa 
ndityi ja ndaji Pedro.

Ninu tyindee nda.

Tutu ntyivi ña’nu10

Natu'uni ndani jin tee yi'i tiñu skua'a, tani jikan tu'un 
jikatu'un. 

Na tutu kuu ja ka'vi nduuña.
Ninu ni'in tiñu tutu ka'vi nduuña.
A jinini ninu ndee ta'an tutu ñukua.

Nanduku nuu Nda'a ka'nu tutu, nuu sivi tiñu sa'a, ja 
iyo nuu nani ciber  “centro.com” de kunde'e va'ani 
konda'vi ndee nuu tutu. 

Nasa'ani tani jikan tu'un jikan tu'un.

Na tu'un katyi tu'un nda konda'vi. 

centro.com
Ve'e kuya'vi nani

Sa'a tiñu jeneñu'uni:

Nasu'va nda kaa ndityi
Je'e nuu 
Natava uu tutu
Xiko ndatiñu kuetiñuni 
jin kaa ndityi

IYO NUU NASU'VA NU'UN

internet

11



Tutu ntyivi ña’nu

Na tu'un nakani tutu ndee sivi tiñu sa'a. 

Ka'vi ndi'vini ndusu ndee nuu tutuni.

Ka'vini nda tu'un jikatu'un de kasi nuu ka'a ndaa.

	

centro.com

Ciber Ñuu Yute Suji

Nuu nasa'a va'a kaa ndityi

Ve'e kuya'vi tatan

Kaa ndityi, yo'o kaa, nu'un yoso

Teyu nuu natee, ve'e

Yo'o kuu kunini yaa, nuu natava'a 
tu'un ka'vi usb

Kaa sa'a yaa, nuu natee jin kaa ndityi

Nasa nani ciber.

Na tiñu katyi 
tu'un tutu.

Na konda'vi kuu  
nda ja yoso nuu  
tutu katyi tu'un.

Na ndatiñu  
kuya'vi.

Ka´vini de nateeni tu´un savi. Ñuu savi 1

Nateeni tani jikan tu'un jikan tu'un. 

Nasa iyo nda kaa ndityi ja nasu'va.

Nasa nani ve'e nuu sa'a tatan nu'un.

Nasa ke'en nuu natava de nasa'a uu tutu.

A ja jetiñuni tiñu katyi nuu tutu. 

Nuku jetiñu tiñu yoso nuu tutu.

13



Tutu ntyivi ña’nu

Ka'vini tu'un ndaku.

     

Kuna'ani ja:

Tutu nuu ndee sivi tiñu sa'a kanuu kuetiñu jaku ndusu ka'nu, 
nuu natee sivi tiñu sa'a (sivi ve'e skua'a, sivi ve'e sa'a tatan, 
sivi tiñu sa'a).

Iyo nda tutu nuu yoso tu'un ndaku nasa koto yuku jin nda ja 
yaji. Suni nda ka'an nasa iyo ndatiñu xiko.

Nda tutu yoso sivi tiñu sa'a:

•	Tu'un ja natee na in ntyivi, a na in ve'e tiñu.

•	Tu tutu ja natava ve'e tiñu kuu, de yoso konda'vi nuu.

•	Kanuu kundee nuu nijin.

Tu jite yaka 
niniku, de  

tyunaa nuu 
tee nee tiñu.

Sukuan katyi 
Tee nee tiñu siki ñu'un

Katyi nuu kuaiyo  
ntyivi yaji kuñu ja 

siki koto na koo  
ndoo ja yaji de 

kanuu nduu:

ke'e kuñu.

Katyi
Tee nee tiñu

14

Ilustrar 
texto

Kasini jin ✗ nuu iyo va'a.

Nda tut nuu ndee sivi tiñu sa'a

Nda ñukun ndusu, nduu ndiso kua'a tu'un 
tava kusii ini ntyivi ka'vi.

Kuu kuetiñu tutu ya'a nuu xiko ndatiñu 
kuetiñu jin ndatiñu kaji.

Kanuu natee na kivi koo tiñu.

Ka'vi ni'ini
 
Ka'vi ni'ini de ka'vi va'ani.

Jikan ta'vi nuuni xi'na ka'vi maani, sade  
katyini na tu'un ka'an nuu tutu ja nika'vini.

Ta'an keta'an jin
Ta ninkije'e kuu sii ini anoni
sa'a siini ano ta'an keta'ani jin,
ste'en nuu ta'an ja kuu kusii ini ano, 
sukuan de suni kuni:
ja kuu kusii ini ano.

	 Natee: Celia Méndez Guillermo

Ka'ani.

Ninu nduu ninkuu ka'vini va'ani.
Na ndusu nduu ninkuu ka'vini, de nuku nduu ninkuu ka'vini.
A ninda'an inini ndusu ka'vini. 

A jinini ja...

Ta kije'eni ka'vi ni'ini, de kanuu ja kunini nakuu ja jani ini 
ntyivi ja natee tu'un ka'vini, tava kuu nasi'ani tu'un ya'a nuu 
inka ntyivi tani ñu'un anduni ntyivi ja natee tu'un ka'vini.

Sa'a tu'vani de ka'vini ni'ini tu'un  
“Tika tyityi jin tioko”, yoso nuu Tutu  
ka'vi tu'un savi. 

Tyindee ta'ani jin tu'un yoso ityinuu nuu ka'vini.  

•	Ka'vini de nandukuni na tu'un kanuu ka'an nuu tutuni.
•	Ka'vi va'ani nda ndusu tani kua'ani ka'vini. 
•	Jenkuiñini in luli tani jekuta'ani jin na in tuni yoso nuu tutuni.
•	Ka'vi va'ani nda ndusu ka'vini, tani tu'un kuu, a kuu tu'un 

jekatu'un, a tu'un kanaa, a kuu tu'un yu'u ini.
•	Kuna'ani nasa nani tu'un ka'vini, na nunda'a tutu ka'vini 

yoso, nikuu ja natee, suni nikuu ja nasi'a nuu tu'un savi. 
Kanuu katyini nda tu'un ya'a tu ninkije'eni ka'vini tutuni. 

16



Ka´vini de nateeni tu´un savi. Ñuu savi 1

Ka'vini tu'un ndee nuu tutuni, kunde'eni nda konda'vi, 
de ka'vini tu'un natu'un.

Natu'uni de natee tani jikan tu'un jikantu'un.

Na tutu ka'vi nduu tee.

Ninu jinini nda ta'an tutu ka'vi nduu tee.

Na katyi nuu
tutu ñukua. 

Natandee nda 
tee kuatyi ja 
nkenda kuiya 
natava tutu ja 
kuiñi nuu tujii.

17



Tutu ntyivi ña’nu

Nikuu nda ja natee ta'an tutu kaa su'va.

A ja nasa'ani nda tutu kaa sukua.

Ka'vini tu'un ndee nuu tutuni de natu'uni.

Nateeni tani jikan tu'un jikatu'un: 

Na tee nee tiñu nasi'a tu'un.

TU'UN KATYI TU'UN NUU TA'AN

Ve'e tiñu tatuni nuu nda tee kuatyi  
ja nkenda kuiya kuiñi nuu tujii
Katu'un nuu tee nee tiñu natee
tee kuatyi nani Jesús Avendaño Rodríguez 

Sa'a tu'un mani ini natandee nuu ve'e  
tiñu, tyi nkenda kuiyanu kuiñinu nuu tuji  

tava nenda tutunu. 

18

Na nuu ki'in tutu.

Ninu ndee tin tutu.

Kuna'ani ja:

Tutu yoso tu'un katyi tu'un nuu ta'an kuu kuetiñu nda ntyivi 
ñuu, nuu katyi nda nuu ta'an nda na in tu'un kanuu kenda 
nuu ndee nda, suni kuu katyi tu'un tee nee tiñu na in tiñu 
iyo sa'a nuu ñuu, nuu ve'e skua'a, nuu ve'e ñu'un, a na tiñu 
tyindee ta'an jin nda tee nee tiñu. 

Nuu tutu katyi tu'un ta'an ñuu, kanuu koso sivi ve'e tiñu tava 
tutu jin sivi nda tee nee tiñu ja nakana, suni kanuu koso na 
tiñu kuu ja sa'a ntyivi ñuu.

Natee nuu tutu tu'un katyi tu'un nuu ta'an ñuu, 
kuetiñuni tu'un yoso nuu tutuni.

Tee yi'i tiñu skua'a Juan Méndez Sotomayor tatunide  

nuu ve'e skua'a uni kuiya nani Nueva Creación, 

naskutude jin nda sutyi kuatyi nuu koo viko ano de jikan 

ta'vide nuu nda sutyi skua'a, sa'a nda tu'un mani ini ki'in 

nda jin: ja vixi, ndute vixi, xita tila, ita, iti ñuma, suja ii 

jin ndi'a vixi. Kije'e nake'en ndatiñu nuu ve'e skua'a kaa 

8:00 ja ne'e, de ndi'i nake'en kaa 14:00 ja ñini. 

19



Tutu ntyivi ña’nu

Nateeni nda tu'un kanuu ja kuu koso nuu tutu katyi 
tu'un nuu ta'an, tyindee ta'ani jin nda tu'un jikatu'un.

Nikuu ja jikan ndatiñu nuu nda sutyi skua'a.

Na tu'un kanuu katyi tu'un tutu.

Na ndatiñu jikan.

Ninu nake'en nda ndatiñu, de ni insaa nkaandi de kije'e 
nake'en.  

20



Ka´vini de nateeni tu´un savi. Ñuu savi 1

Kuetiñuni nda tu'un ja yoso nuu tutuni, de nasa'ani 
tutu katyi tu'un ja kuetiñu tee yi'i tiñu skua'a tatuni 
nuu ve'e skua'a uni kuiya.

Tutu ntyivi ña’nu

Kanuu nasa'a va'ani tu'un ja nateeni.

A yoso sivi ntyivi jikan ndatiñu nuu sutyi skua'a.

Na tu'un yoso nuu tutu.

Nasa kije'e nake'en ndatiñu, de ninu nake'en.

 

Nakuu ja jikan.

22



Ka´vini de nateeni tu´un savi. Ñuu savi 1

Katyini nuu nda ta'ani na kunde'e nda tu iyo va'a tutuni.

•	A yoso tu'un ja nduu jeku'un ini. 
•	A yoso ndi'i nda tu'un kanuu.  

Natee tukuni tu'un katyi tu'un tu nduu ni iyo va'a 
tutuni, tani nkatyi nda ta'ani.

23



Tutu ntyivi ña’nu

Nakani inini tu'un ka'ani

Ka'vini nda ndusu.

	   savi                   ña'nu                         su'ma                                                                   
                                                   
                  yute              	           yu'va                             ñama

     	 	               vilu                      nuni            tisu'ma
                             
	                                      yuva                              

	            sa'ma                              teyu                 ñu'ma

Nateeni ndusu kumani tani jikan nuu tutuni.

 ñu'un ini ñunu de yi'i tindaku.

	Naketeni   se'eni.

Ke'eni  kununi isa.

Kuu kundeeni nuu .

Tyin tiakua yi'i  .

Nkuni tutun kayu de kee ne'e  .

24

Nateeni tu'un kanuu jin nda ndusu yoso nuu tutuni.

yute 

sa'ma 

nuni 

tisu'ma  

ñama  

ñu'ma 

teyu 

su'ma 

Kunde'e va'ani na konta'vi kuu de nateeni sini.

Nuu tiñu skua'a  2 
Ja kanuu kutu'vani

•	Ka'vini nda ndusu yoso nuu tutu de kunde'e va'ani nda 
konda'vi nde nuu tutu, sade kuu jeku'un inini na tu'un 
kanuu yoso nuu tutu katyi tu'un.

•	Nandukuni tu'un kanuu yoso nuu tutu katyi tu'un.
•	Ka'vini tani kuu tu'un tee tiñu jin tu'un ndaku nda ndusu 

yoso nuu tutuni.
•	Nandukuni na tu'un kanuu kuu koso nuu tutu luli ki'in 

nuu ta'an, de nateeni.  
•	Ka'vini de nasa'a va'ani tutu ki'in tiñu nuu ta'ani.
•	Nandukuni nasa kuetiñuni nda ndusu ja yoso nuu tutuni 

aa, ee, ii, oo, uu, a'a, e'e, i'i, o'o, u'u.

Ka'vini tu'un natu'un.

Chela, a ja jini 
tu'un ndee  

vie'e ñukuan.

Va'a tyi ke'en 
nuu tyindee.

Tutu ntyivi ña’nu

Nandukuni tani jikan, tu'un jikatu'un nuu tutuni.

Na tutu ka'vi nda.

Na ninu kuetiñu nda tutu ka'vi nda.

Ninu kuu nani'i ta'an nda tutu ka'vi nda ya'a.

Steen ne'en 
ki'ini kikatyi nuu 

se'eni. Kuu kiji ve'e 
nuu tyindee 
nda tatan, ja 
kaji, suni kuu 

kendoo.

Va'a sa'a.

Ka´vini de nateeni tu´un savi. Ñuu savi 1

Nandukuni nuu Nda'a ka'un tutu: tutu katyi tu'un. 

Natu'ni jin ta'ani de nandukuni tani jikatu'un nuu 
tutuni.

Ninu kuu kuetiñu nda ta'an tutu ka'viña.

Ñuu Yuku Tuyuja             
Zona 10

Ve'e oko uxi kumi nuu yaji ta'an 
ntyivi ku'u, Ñuu Ndinuu

Tu ndee ku'unu de ki'inu  
ve'e kutatan kaku se'enu:

Kuu kuetiñunu ve'e nuu yaji ta'an ntyivi  
ku'u, de je'e nuu kusun jin ja kaji, suni  
tyindee ja skua'a, je'e nuu kutyi jin jito  
nduu kuku'u nda ntyivi kenda ve'e tatan.

Kanuu kotonu:
 a) Sa'a ndoo nuu kixinu.
 ch) Nduu sa'a so'onu, nduu 

xtivinu nda ndatiñu iyo  
nuu ve'e, nduu sa'a  
kui'na, suni nduu  
kanaanu jin nda ta'an.

          Nuu tyindee uun kuu.

29



Tutu ntyivi ña’nu

Na nkuu saa jityi natee nda ta'an tutu ka'viña.

Ka'vini ndusu ndee nuu tutuni.

Nandukuni tani jikan, tu'un jikatu'un nuu tutuni.

Ninu kaa ve'e nuu yaji  
ta'an ntyivi ku'u.  

Ñuu Nuyoo

Ñuu Ndinuu

Na ntyivi kuu ki'in ve'e nuu 
yaji ta'an ntyivi ku'u.

Ntyivi ña'un

Nda ña'a ñu'un se'e

Nakuu ja kuta'vi nda nuu 
nda ntyivi kenda nuu ve'e 
yaji  ta'an ntyivi ku'u.

Ja jito uun

Ke'en: $50.00 

Nakuu ja kanuu de kuu 
kooni nuu ve'e yaji ta'an 
ntyivi ku'u.

Nduu sa'a ndoo. 

Nduu sa'a so'oni, kotoni, 
suni nduu kanaani jin nda 
ntyivi nuu ve'e yaji nda  
ta'an ntyivi ku'u.

Ka´vini de nateeni tu´un savi. Ñuu savi 1

Nandukuni tani jikan, tu'un jikatu'un nuu tutuni.

Ninu tyindee ve'e nuu yaji ta'an ntyivi ku'u.

Na ntyivi kuu ki'in ve'e nuu yaji ta'an ntyivi ku'u.

Nakuu ja kanuu de kuu kooni nuu ve'e nuu yaji ta'an ntyivi ku'u.

Ninu yi'i ve'e nuu yaji ta'an ntyivi ku'u.

Tutu ntyivi ña’nu

Ka'vini nda tutu katyi tu'un.

Nandukuni tani jikan, tu'un jikatu'un nuu tutuni.

Na ninu keta'an iyo nda tutu katyi tu'un.

Ka´vini de nateeni tu´un savi. Ñuu savi 1

Nasa iyo nda tu'un yoso nuu tutu katyi tu'un, iyo ityi siki.

Nandukuni nasa iyo tu'un kanuu yoso nuu tutu katyi 
tu'un jin sivi de nasketa'ani.

Insertar la imagen del texto “Anuncio” en lengua mixteco Alta 1 diseñado para el  Pliego. El texto 
de referencia se encuentra en la carpeta Pliego 
Colocar alrededor del texto la información sobre las partes del anuncio

 

Nakune kaa una ja ne é de ndasi kaa una jakua

Nduu ni ya v́i  • Iyo ke én nuu ndeyu 
 • Iyo nduti vixi ndi á
 • Iyo ndute vixi
 • Iyo ndute titi ya á 

Va á ne é ji í, 
kuu kiini de ko óni

Ja vii kuu 
kunde'e 

Sivi ve'e  
kuya'vi

Na ndatiñu 
xiko

Nasa iyo 
ndatiñu xiko

Na kivi nune 
ve'e kuya'vi

Tutu ntyivi ña’nu

Kuna'ani ja:

Nuu tutu katyi tu'un yoso tu'un kanuu, kuu tu'un xiko 
ndatiñu, tu'un kanuu, tu'un jikatu'un. Iyo ke'en nuu nasa 
sa'a tutu katyi tu'un, de suni kanuu koo inuu tutu tu'un 
katyi tu'un:

Nasa ka'nu: Kuu koso jakuni tu'un kanuu ja katyi tu'un.

Tu'un kanuu: Kanuu katyi nakuu ja xiko, a ja naxiko, suni 
nasa iyo nda ndatiñu kuya'vi, ninu kuu kuetiñu, kanuu 
natee kaa ve'e kuya'vi, kuu natee sivi ve'e kuya'vi. 

Konta'vi: Kanuu kuetiñu konta'vi ja iyo sii nuu nda tutu 
katyi tu'un.

Ndusu sii: Nuu nda tutu katyi tu'un kanuu ja jaku ni ndusu 
natee, tava kuu sii ini ntyivi ka'vi:  

•	Tu tutu katyi tu'un ja xiko ndatiñu kuu de kanuu ja 
natee, nda ndusu ka'a sii: “kuu kijini”, “tyi'i yu'uni”, “axin 
ne'e…”, “va'a ne'e…”, iyo yute…”, “ja va'a ka kuu”, “iyo 
kua'a ndatiñu”.

•	Tu tu'un katyi tu'un kuu de kanuu koso nda ndusu: “kanuu 
kunini”, “kuu kivini”, “ndi'o kuu tyindee”.

Ka'vi ni'ini
 
Ka'vini ta ni katyi.

Tee tiñu:
	 a)	 Ke'en tutu ki'in jika jin.
	ch)	 Nako'on de kuninu.

Ka´vini de nateeni tu´un savi. Ñuu savi 1

Ndaku:
	 e)	 Ko'on de kuninu.
	 d)	 Ke'en nika tutu ki'in jika jin.  

Na kuu ja katyi tu'un ndee nuu ñukun xi'na ñu'un jin ñuku kumi.

De tu ka'vi tukuni a in ni tu'un ka'an ñukun ja ninka'vini.

Nuku kanuu ka'vi va'a nuu tutu ka'vi.

Tutu ntyivi ña’nu

A jinini ja...

Nuu ndaka tu'un ka'an, kanuu ka'an va'a de suni kanuu 
ka'vi va'a, tava jeku'un ini nda ja nini, nakuu ja katyi ntyivi ja 
natee tu'un ka'vi.

Kanuu kotoni tatyini tava jeku'un ini ntyivi nini, nasa kua'an 
tu'un nakani ja ka'vini.

Ka'vi ni'ini tu'un nuu tutu.

Xi'na ka'vi maani, de katyi nakuu ja jeku'un inini.

Confucio ninkatyide:

“Ka'ani tu'un jini va'ani. Nduu sa'ani ja 
jinini de kuatyi ka'an tu'uni, tu'un jinini kuu 
ja sa'a ña'nuni maani.”

“Tu jekuta'ani jin ntyivi va'aini, suni koo 
va'a inini jin. Tu jekuta'ani jin ntyivi saka 
ini, kunde'e maani tu suni sukuan iyoni.”

“Ta ka'ani jin ta'an keta'an jin ni, kanuu 
sa'a ta in ka'ani.”

Ka´vini de nateeni tu´un savi. Ñuu savi 1

Ka'vi tukuni tani jikan tutuni.

Xi'na ñu'un: nuu ndaku

Nuu uu ñu'un: 
•	Nuu tee tiñu
•	Nuu ndaku

Nuu uni ñu'un: nuu ndaku

Nuku'un inini nuu ka'vi

Ka'ani.

Na tu'un ndee nuu tutuni, ninkuu nasi'ani nuu inka ntyivi.
A jeku'un inini tu'un kanuu ka'an nuu tutuni.

Sa'a tu'vani de ka'vi ni'ini tu'un  
“Tio ndoo jin tioko”, yoso nuu  
Tutu ka'vi tu'un savi.

Tyindee ta'ani jin tu'un yoso ityinuu.

•	Ka'vini de nantuku na tu'un kanuu ka'an nuu tutuni.
•	Ka'vi va'a ni nda ndusu tani kua'ani ka'vini.
•	Kotoni tatyi tani ka'vini, tava kuu nasi'ani tu'un ka'vini nuu 

inka ntyivi.
•	Kuna'ani nasa nani tu'un ka'vini, na nuu nda'a tutu ka'vini 

yoso, nikuu ja natee, suni nikuu ja nasi'a nuu tu'un savi. 
Kanuu katyini nda tu'un ya'a tu ninkije'eni ka'vini tutuni.

Tutu ntyivi ña’nu

Maa nanasa de kakaña 
tutu na siki kuu kono'o 
ne'o, a kuu tajini tutu.  

Katyi tu'uni nuu 
ndanu sutyi 

luli, ja kee ne'e 
ndanu mita tyi 
kino'on ndani  

nuu tiñu skua'a 
nda maani.  

Ka'vini, kunde'e va'ani nda konda'vi de ka'vini tu'un 
natu'un.

Nenda ne'e Santiago ve'eji ja je'enji ve'e skua'a, de nanaji 

jikatu'uña, na siki kuu ja ninenda ne'e tukuji. A tuku ndasi 

ve'e skua'a nisa'a nda ntyivi yi'i tiñu skua'a, ninkatyiña. 

"Nda ntyivi yi'i tiñu skua'a, kua'an nda nuu tiñuskua'a nda 

maa, de nduu ninkatyi tu'un ñama, ña'a yi'i tiñu skua'a 

ndetiñuña tutu nuuni" de nasi'a in tutu yi'i ta'nu nuuña.

Natu'ni jin ta'ani de nandukuni tani jikatu'un nuu 
tutuni.

Na tutu kuu ja ka'vi nana tee luli nani Santiago.

Ka´vini de nateeni tu´un savi. Ñuu savi 1

Ninu kuu kuetiñu nda ta'an tutu ka'viña.

Na nkuu saa jityi natee nda ta'an tutu ka'viña.

Kunde'e va'ani de ka'vini. Nakasi jin in ja tikute nuu tani 
jikan nuu tutuni.

17 yoo uxi kuiya 2017

Manuel Cruz:

Tata, jenak'eni jekanani Heriberto, tee yi'i tiñu nuu itu, iyode nuu 

Ñuu Ñu'un Nde, sa'ade tu'un mani ini kunde'ede nuu yuku ityi ja 

kaa xiin, nuu kaa yuku ityi nana Juanita, tyi nkije'e ñuñu.

Yini yaka nkidoo ja kaji nda ndixu'u, sa'a xa tu'un mani ini tyu'un 

nuu kaji ndati, tyi ñaa nune nika tyu'uni.

Sa'a xa tu'un mani ini, nakoonu ñu'un je'en nuu nijin tava nakatyi 

Heriberto, ni insaa ku'un nuu ta'yi.

Nkuta'vi nuunu.

Mariano,

kunee ka'un ininu

Tutu ntyivi ña’nu

Ka'vini tu'un kanuu yoso ityi nuu, kasinu nda ndusu ja 
kuetiñu nuu tutu luli ki'in nuu ta'an.

kivi sa'a tutu na nuu ki'in konda'vi

nda'a tutu nuu yoso tuni

sivi ntyivi sa'a tutu nasa koo tutu jaku tu'un yoso

tu'un jikan ta'vi tu'un nakueta'vi

kuu nasa nika'an tu'un kanuu yoso nuu tutu

Kuna'ani ja:

Tutu luli ki'in nuu ta'an kuu tutu nuu jaku ni ndusu koso 
nuu, de kuu tu'un jikan ta'vi, suni nasi'a in tu'un kanuu ki'in 
nuu ta'an ja nduu ni nkuu ka'ajin. Nuu sa'a nda tutu luli ki'in 
nuu ta'an nda jetiñu nda sava nda'a tutu a in luli ni tutu.

Nuu tutu luli ki'in nuu ta'an kanuu koso kivi ja nasa'a, sivi 
ntyivi nuu ki'in tutu, tu'un jikan ta'vi a tu'un kanuu ja kuu ini 
ki'in nuu ta'an.

Kanuu koto nasa koo tutu luli ki'in nuu ta'an nasa ka'an nda 
tu'un kanuu, suni kuu natee tu'un nakueta'vi jin sivi ntyivi ja 
nasa'a tutu luli ki'in nuu ta'an.

Ka´vini de nateeni tu´un savi. Ñuu savi 1

Natee in tutu luli ki'in nuu ta'an, nuu katyi tu'un. 

Kivi uu koo viko xa'on yoo Iin, de tee kuu ña'nu nuu 

ve'e skua'a, iyo nde Ñuu Ko'yo, de kanuu katyi tu'un 

nuude na kakande sa'ma jin xini tuu nuu nda ve'e tiñu, 

ja ku'un nda sutyi skua'a nuu ki'in ndaji kaka ndaji, suni 

kanuu kakande in kaa nuu ku'un nda tee sa'a yaa ja 

kiji nde Ñuu Peñoles, de suni kanuu natu'un nasa sa'a 

ndeyu nuu koo viko. Tu'un ki'in nuu tee yi'i tiñu skua'a 

de tatuni nuu ve'e skua'a, de ki'in jin tee yi'i tiñu 

skua'a nani Jesús ja ki'inde Ñuu Ko'yo mita. 

Nateeni nda tu'un kanuu koso nuu tutu luli ki'in nuu 
ta'an, tyindee ta'ani jin nda tu'un jikatu'un yoso  
nuu tutuni.

Na kivi koso ja nasa'a nda tutu.

Na nuu ki'in tutu.

Na tu'un koso nuu tutu luli.

Tutu ntyivi ña’nu

Nasa'ani tutu ki'in nuu tee tatuni nuu ve'e skua'a, 
kuetiñuni tu'un ja yoso nuu tutuni.

Kanuu ka'vini de nasa'a va'ani tutu ki'in tee tatuni 
nuu ve'e skua'a, tyindee ta'ani jin nda tu'un yoso nuu 
tutuni.

•	Kunde'eni tu yoso kivi ja nasa'ani tutu.
•	A natee sivi ntyivi nuu ki'in tutu luli.
•	Na tu'un kuu ja yoso nuu tutu.
•	A nateeni sivini nde nuu ndi'i tutu.
•	Kunde'eni tu ndee ndi'i nda ndusu. 

Ka´vini de nateeni tu´un savi. Ñuu savi 1

Katyi nuu in ta'an na ka'vi tutuni, de katu'uni tu 
jeku'un ini. 

•	Na nuu ki'in tutu.
•	Na kivi ninasa'a tutu.
•	Na nikuu ja nasa'a tutu. 
•	A ndee ndusu ja nduu ni natee va'a. Nikuu nda ndusu ja nduu 

ndee va'a.
•	A jeku'un ini nakuu ja jikan. 

Nasa'a tukuni tutu luli, tu nduu iyo tani nkatyi ta'ani ja 
ninka'vi.

Tutu ntyivi ña’nu

Nakani inini tu'un ka'ani

Nandukuni nasa natee tu'un ka'ani

Natyu'uni in ja tikute nuu ndee nda ndusu: aa, ee, ii, oo, uu,  
a'a, e'e, i'i, o'o, u'u.

 kokon kivi yoo yavi

se'e sa'a tioko teen

savi so'o kee nde'e

Iyo nda ndusu nuu jekituu nuu ka'an, suu sa'a siin nuu nda ja 
nduu jekituu. Ka'vini uu, uu ndusu yoso nuu tutuni, de kunde'e 
va'ani, ninu iyo siin nduu ndusu.

kee

ke'e

tu'u

tuu

sa'a

saa

ndi'i 

ndii

Jeku'un inini de natee va'ani tu'un ka'ani

Ka'vini tu'un “Pelu jin ñutun kunn xu'un” de nanduku nda tu'un 
nuu ndee ndusu: aa, ee, ii, oo, uu, a'a, e'e, i'i, o'o, u'u.

Ka´vini de nateeni tu´un savi. Ñuu savi 1

Jani ini Pelu sa'a sakaji nda ta'anji. Nakoo ne'enji 
jentukuji in ñutun luli nii, de stin, stin xu'un nuu kuaiyo 
nda'atu, de nukundee to'oji je'etu, ndetuji ja ya'a 
ntyivi jika ityi. Ja nkunuu ja ndeeji de nketa nda tee 
jika ityi, de nkatyi nuu nda ja xikoji ñutun kuun xu'un.

Nateeni nda ndusu ja nani'ini, nuu ndee  a'a, e'e, i'i, o'o, u'u.

Nandukuni tu jeku'un inini, ta natee tu'un savi

Kanuu nasa'ani nda tiñu natee ndee nuu tutuni, de kuni tu 
jeku'un inini nasa natee tu'un savi, nuu ñuu savi 1. 

Sa'ani tu'un mani ini kasini ✗ nuu ndee va'a ndusu de nateeni 
nuu kumani.

Yata jiyo nde  tutun.
yaa
ya'a

  nda'vi. koo
ko'o

Jekava Martina nuu . yu'u
yuu

Ñu'un sa'ma . vi'i
vii

Tutu ntyivi ña’nu

Nandukuni tani jikan tu'unjikatu'un. 

A jini ninu nduu ndee va'a ndusu ja jasini nuu.

A kanuu natee va'a nda ndusu nuu tutu.
Kanuu. Nuku kanuu. 

Nduu kanuu. Nuku nduu kanu.

Nandukuni niku sivi ndatiñu jin tu'un savi jin tu'un 
stila, ja yoso ityi satin jin ityi kua'.

ñii ñi sal

iinu inuu igual

jaaa jaa nuevo

saa sa calentar

soo iso cobija

Ka´vini de nateeni tu´un savi. Ñuu savi 1

Nuu tiñu skua'a  3
Ja kanuu kutu'vani

•	Nandukuni na tu'un kanuu yoso nuu tutu katyi tu'un, 
kanuu kunde'e va'ani nda konda'vi jin nasa iyo tutu tava 
jeku'un inini.

•	Nandukuni tu'un kanuu yoso nuu tutu katyi tu'un.
•	Ka'vi ni'ini nda ndusu, xi'na ka'an siini, sade ka'an kuekani.
•	Natee tu'un ndee nuu nijin.
•	Ka'vini de nasa'a va'ani tu'un kundee nuu nijin.
•	Nanduku nasa kuu kuetiñu nda ndusu yoso nuu tutuni, a, 

e, i, o, u, an, en, in, on, un.

Kunde'e nda konda'vi yoso nuu tutuni de ka'vini nda 
tu'un natu'un.

Nkuta'visa 
nuu nda 

tu'un ja nkatyi 
nuusa.

Ya'a kuu tutu kue'e ku'uni, 
kanuu ja ko'oni tatan tani 

ka'an nuu tutuni tava 
nduuva'ani.

Tutu ntyivi ña’nu

Natu'uni tani jikatu'un tu'un jikatu'un.

Na tutu kuu ja nasi'a tee sa'a tata nuu inka tee ñukua.

Ninu kuetiñu de tutu ja nasi'a tee sa'a tatan nuude.

Nandukuni tutu ndiso tu'un yi'i tuu ta'an jin ntyivi 
ku'u, nuu Nda'a ka'nu tutu. Nateeni tani jikan tu'un 
jikatu'un.

Na tu'un yoso nuu tutu katyi tu'un.

Ka´vini de nateeni tu´un savi. Ñuu savi 1

Na tu'un kanuu kuu sivi tu'un ka'vi ja ndee jin ndusu na'nu. 

Nuku yoso tuni imss nuu tutu katyi tu'un.

Ka'vini tu'un yi'i tuu ta'an jin ntyivi ku'u yoso nuu tutu 
katyi tu'un. 

Nandukuni nuu Nda'a ka'nu tutu katyi tu'un ja ndiso 
tu'un yi'i tuu ta'an jin ntyivi ku'u. Ka'vini de nandukuni 
tani jikan nuu tutu. 

Na kuu ja katyi tuni imss: 

	 a)	 Instituto Mexicano de Seguridad Social 
	ch)	 Instituto Mexicano del Seguro Social
	 e) 	Institución Mexicana del Seguro Social

Tutu ntyivi ña’nu

Na kuu ja ka'an “ka'an ñunkuu de ka'a inuu jin nda ntyivi ku'u”.

	 a)		 Kanuu koo nkuu kivi kunde'e nda ntyivi ku'u.
	ch)		 Kuu nani kivi ki'in ndi'i nda.
	 e)		 Koo siin kivi ki'in nda tee jin nda ña'a.

Tani yoso tutu kuu kue'e ndo'oni:

	 a) 	 A kuu katyi tee sa'a tatan nuu ntyivi ku'u tu iñi inka ntyivi.
	ch) 	 Kuatyi nuu ta'an ntyivi ku'u ku ja kuu katyi nda na kue'e 

ndo'o.
	 e)	 Nuu tee sa'a tatan jin maani ku ja kuu kuni na kue'e kuu ja 

ndo'oni.

Nuu tani ninka'vini tu'un yi'i ta'an jin ntyivi ku'u, yoso 
tutu katyi tu'un, nateeni tani jikan tu'un jikantu'un.

Nakuu ja kaji maani tani kuu inini.

Ka´vini de nateeni tu´un savi. Ñuu savi 1

Nakuu ja sa'ani tu nduu tatuni ntyivi sa'a tatan kue'e ndo'oni.

Nasa kunde'e ntyivi sa'a tatan ntyivi ku'u.

Na nuu kua'an tu'un ndaku je'e ntyivi ku'u.

Tutu ntyivi ña’nu

Kuna'ani ja:

Nuu tutu katyi tu'un yoso tu'un kanuu, de kanuu ja koso jaku 
ndusu de jeku'un ini ntyivi ka'vi tu'un katyi tu'un. Suni kanuu 
koso nda konda'vi iyo vii, de suni nasa'a ka'nu de nasa'a vii nda 
ndusu, de kusii ini nda ntyivi ka'vi tutu katyi tu'un.

Kanuu koto nasa koo tutu katyi tu'un:

Sivi: Nuu sivi yoso na tu'un kanuu ka'an.

Tu'un kanuu: Nuu tutu katyi tu'un yoso tu'un kuu ini ntyivi ja 
nasa'a tutu katyi tu'un ja kuni nda ka'vi tutu, suni kanuu koso 
na nuu ki'in tu'un.

Tuni: Kanuu koso konda'vi de kuu kuni naa ve'e tiñu kuu ja 
tetiñu tutu katyi tu'un, suni na ve'e tiñu kuu ja nasa'a tutu 
katyi tu'un.

Konda'vi: Kanuu nasa'a vii nda de naka'yu luu nda jin nda 
teku ndee ini nda konda'vi koso nuu tutu katyi tu'un, tava 
kuna'a vii de tandee ntyivi ka'vi.

Tuni tatuni: Kanuu koto tu kundee tutu katyi tu'un nuu kanuu 
ka'an jin nda ntyivi xii ve'e a xiin ñu'un, de su kuu ja kanuu 
kuetiñu tuni ja tatuni uu ve'e tiñu nuu kee tutu katyi tu'un.

Ja sa'a siin tutu katyi tu'un kuu ja nasa'a vii de suni nasa'a 
sii, va'a saka nuu nda teku jetiñu, de suni iyo ta natyi'in ñu'un 
nda ve'e tiñu tu'un katyi tu'un tuu vii kaa de yoso tu'un kanu 
nuu. Iyo ta nastutu nda ndi'i nda ntyivi nasa'a tu'un katyi 
tu'un de natyi'i ñu'un nda tiñu sa'a, ja siki ta'an ini ntyivi 
ka'vi tu'un katyi tu'un.

Ka´vini de nateeni tu´un savi. Ñuu savi 1

Kunde'eni konda'vi ndee nuu tutuni de nandukuni tani 
jikan tu'un jikatu'un. 

Nchivi ya'a kuu ja ka'an, de jito jiin kunde'e 
nda nchivi ku'u.
 1.  Takua sa'a va nda jiin nchivi ku'u.
 2.  Na ka an ñunkun jiin ndaka nkachi nda.
 3.  Na nkani ndi'i nda, de nda nkachi nda.
 4.  Kani ini maa nu ni nu kutatan nu.
 5.  Taji nda tu'un jaa kanuu, kani ini nda 

maa ni nasa saha ni.
 6.  Maa nchivi sa'a tatan na'a kue e  

ndo'o ni.
 7.  Nkachi kajo na je'je kuu ja bajo ve'e 

sa'a tatan.
 8.  Sa'a tatan nda yo'o, kue'e yachi.
 9.  Kanu koo tutu nuu yoso sivo, ve'e sa'a 

tatan.
10.  Tu nduu ni satatan va'a nda nchivi 

ku'u, a nduu ni nta'an ino, de kuu  
kacho nu nda tee kña'nu.

Tutu ka'an ja
Je'e nda nchiui ku'u

Tu'un yoso 
nuu tutu katyi 

tu'un

Nikuu nda 
ja yi'i tuu jin 

tu'un yoso nuu 
tutu

Ni ve'e ndava 
tutu katyi 

tu'un

Na nuu 
kua'an tu'un 

nuu tutu

Na tuni kuu 
ja yoso nuu 

tutu

Sivi tutu

Tutu ntyivi ña’nu

Ka'vi ni'ini

Ka'vini tani jikan nuu tutuni.

Kuu sii ini:
	 a)	 Ña'a va'a ini kuuña. 
	ch)	 Vaji ndi'i jin kuetiñu nuu koo viko.

Kuu kueka ini:
	 e)	 Nduka jini va'a ta ka'on. 
	 d)	 Nduu ninkuu tyindeeni ndo'o.

Na tu'un kanuu ka'an ndusu xi'na ñu'un jin ndusu kumi.  

De tu ka'vi tukuni a in ni tu'un ka'an ñukun ja ninka'vini.

Ka´vini de nateeni tu´un savi. Ñuu savi 1

Nuku kanuu ka'vi va'a nuu tutu ka'vi.

A jinini ja...

Tu ka'vi ni'ini, kanuu kotoni tatyini. Suni kanuu jeku'un inini 
natu'un ka'an tutu ka'vini, tava kuu nasi'ani tu'un ka'vi nuu 
inka ntyivi. Ja uu, kanuu xi'na naskua'a nuu ka'vini tava kuu 
ka'vi va'ani ta ka'vi ni'ini.

Sukuan de kuu jeku'un ini nda ntyivi nini ta ka'vi ni'ini, de 
kuu sii ini nda kuunini nda nuu ka'vini.

Tutu ntyivi ña’nu

Ka'vi ni'ini de suni ka'vi va'ani.

Xi'na ka'vi maani, de katyi nakuu ja jeku'un inini.

Tu'un ndaku nasa kaji 

Nde xi'na de nda tata ña'nu ndaku va'a nda nuu xe'e 
nda. Tata ña'nusa nanide Tiburcio. Iyo ta jakude de 
ndaku nuusa. Ja ña'nu ne'ede, nduka jini va'ade. Nde tu  
ni'in nda sade jinide. Va'a ne'e ndakude. De saan  
tyi kata lulisa kuiya saa.

—Maa kajinu xita ji'ni  —katyide ndeede.
—Xi'na xtiko sade  kajinu, tuu kata ji'ni. Sukuan sa'a 

tava ki'i na'a nu'unu. Nduu koyo ñama. Maa kajinu  
ja ji'ni.

Ka´vini de nateeni tu´un savi. Ñuu savi 1

Nuku'un ini nuu ka'vi

Ka'ani.

Na kuu ja jeku'un inini nuu ninka'vi.
A ninkuu nakani tani ka'an tutu ja ninka'vini.

Sa'a tu'vani tyi ka'vi ni'ini tu'un “Ndijako jin tiva'vu”, 
yoso nuu Tutu ka'vi tu'un savi.

Tyindee ta'ani jin tu'un yoso ityinuu nuu ka'vini.

•	Ka'vini de nanduku na tu'un kanuu yoso nuu ka'vini.
•	Ka'vi va'ani nda ndusu tani kua'an ka'vini.
•	Nanduku nda tu'un ja ta'an ka inini de ka'vi viini, ka'vi xeen, 

a suni ka'vi katani tava kuu jeku'un inini nda nakuu ja ka'an 
tu'un ka'vini.

•	Kuna'ani nasa nani tu'un ka'vini, na nunda'a tutu ka'vini 
yoso, nikuu ja natee, suni nikuu ja nasi'a nuu tu'un savi. 
Kanuu katyini nda tu'un ya'a tu ninkije'eni ka'vini tutuni. 

Tutu ntyivi ña’nu

Kanuu kuni nda  
sa'ma sa'o.

Suni sukuan ka'ani, 
de nasa sa'o.

Kunde'ni nda konda'vi yoso nuu tutuni de ka'vini tu'un 
natu'un.

Natu'uni tani jikan tu'un jikatu'un.

Na tutu nasa'a nda ña'a kunu isa.

Ninu jinini nda ta'an tutu nasa'a ndaña.

A ja jinini nasa'ani nda ta'an tutu ya'a.

Sa'o in tutu de kundee 
nuu kuu kunde'e nda 

de ka'vi nda.

Ka´vini de nateeni tu´un savi. Ñuu savi 1

Ka'vini ndusu ndee nuu tutuni.

Nandukuni tani jikan tu'un jikatu'un.

Ninu kaa ve'e nuu kuaya'vi ndatiñu sa'a ntyivi ñuu.

Nasa nani ve'e nuu kuya'vi ndatiñu sa'a ntyivi ñuu.

Na ndatiñu xiko nda.

Kekoo va'ani nuu kaa ve'e 
iyo ndatiñu sa'a ntyvi

“Ñuu kuiñi”
Ndatiñu ñu'un jin 

ndatiñu yu'va

Ñuu Kuiñi, Ñuu Ndinuu, Ñuu Nduva

Tutu ntyivi ña’nu

Kuna'ani ja:

Tu'un kuu sivi tiñu sa'a ndee nuu nijin, kuu kundee nuu tutu, 
nuu ndukunu, yika ve'e, kanuu jaku ndusu koso, suni nasa'a 
ka'nu ndusu tava tuu nuu ka'vi nda (kuu sivi ve'e skua'a, sivi 
ve'e sa'a tatan, sivi ve'e tiñu nuu nastuu kuatyin, sivi ve'e 
nuu skua'a tiñu ñuu).

Suni iyo tu'un ndee nuu nijin ja kuu sivi ndatiñu kuya'vi, de 
natee nasa iyo ndatiñu xiko, ninu kuetiñu nda ndatiñu kuya'vi.

Nda tu'un kuu sivi nde nuu niji:

•	Tu'un ja natee na in ntyivi, a na in ve'e tiñu.

•	Tu tutu ja natava ve'e tiñu kuu, de yoso konta'vi jin  
tuni nuu.

•	Kanuu kundee nuu nijin.

Kani ini ndani ja nasa'a ndani tu'un nuu ndee sivi 
tiñu ki'in kunuu 5 km, nuu koo viko, Ñuu Santo Tomás 
Ocotlán. 

Tyindee ta'an ndani jin tu'un jikatu'un de nasa'a ndani nuu 
yoso sivi tiñu jinu.

Na tiñu koso nuu tutu.

Ka´vini de nateeni tu´un savi. Ñuu savi 1

Na nuu ki'in tu'un kundee nuu tutu kundee nuu nijin.

Ninu koo tiñu de na kivi kuu ja sa'a nda tiñu. 

A nasa'a na in konda'vi nuu tutu. Nasa koo konda'vi.

Kuetiñu ndani nda tu'un ja natee ndani de nasa'a 
ndani tu'un kundee nuu nijin jin tiñu katyi nuu tutuni.

61



Tutu ntyivi ña’nu

Kunde'e va'ani nda tu'un kuu sivi ndee nuu nijin, tani 
jikan tu'un jikatu'un.  

•	A jeku'un inini ninu ki'in sa'a tiu jinu.
•	A katyi ni isaa kani nuu kunu ña'a jin tee.
•	A natee nda sivi nda tee nee tiñu ñuu ki'in nuu koo viko.
•	A yoso nakuu ja ni'in nda ntyivi ki'in sa'a tiñu jinu.

Kakan ta'vini nuu ta'ani naa ka'vi tutuni, de natee 
ndani tani jikan tu'un jikantu'un.
 
Na tu'un kanuu yoso nuu tutu.

Na tutu jikan nda de kuu ki'in nuu koo tiñu jinu.

 Nakuu ja ni'in nda ntyivi ja kundee nuu tiñu jinu.

62



Ka´vini de nateeni tu´un savi. Ñuu savi 1

A ndee sivi nda tee nee tiñu ki'in nuu koo tiñu jinu.

Nasa'a va'ani tutu katyi tu'un tiñu sa'a, tu nkumani 
tu'un kanuu, a tu nkatyi ta'ani tu'un kumani.

Tutu ntyivi ña’nu

Nuku'un inini tu'un ka'ani

Nandukuni sivi nda konda'vi ndee nuu tutuni.

in

ii

tutin                

sukun

matyin

matyiin

in

iin

tyun

tyuun

Dibujo de un mono

Dibujo de una gallina

Ka´vini de nateeni tu´un savi. Ñuu savi 1

Ka´vini de nanduku nuu ndee nda ndusu: yaka, ña’a, 
kolo, Xteen, sukun.

Jekute nda yaka nuu ñu'un kaa maa.

Ña'a ñu'un sa'ma kui ñukua kuu xixisa.

Ja iyo tu'va kolo, kuuti ndeyu ya'a.

Kee yaa kino'o yaa, ve'e ñu'un Ñuu Kuiñi, kaa una ja ne'e xteen. 

Jiko ku'un sukun Dolores tyi ja nkoyoji jin kaa jikaji.

Jeku'un inini de natee va'ani tu'un savi. Nandukuni  
de nateeni tu'un kumani.

Xito Juan ndatu de .

			   ini	 iñi

Pablo  ndute xeen kuetiñu nuu viko ano.

			   jika	 jikan

Julia ki'in nuu ya'vi de  iti ñuma.

			   ke'en				    ken

Tutu ntyivi ña’nu

Ka´vi ni´ini, de kuna´ani nasa ndi´i tu´un ka´vini.

Nda tu´un nuu ndi´i uu ndusu inuu ni iyo, nda nuu ndi´i jin  “n”.

kuan keen nuun saa

aan taan nuu

Nanduku tu jeku'un inini, ta natee tu'un savi.
Nateeni nda ndusu kumani tani jikan nuu tutuni.

a e i o u

a' e' i' o' u'

	
		  t  n  n 

		  t  s   m 

		  t  nd  k 

		  ñ  j 

	 	 l   l 

	  	m    

		  t  k  s  

Ka´vini de nateeni tu´un savi. Ñuu savi 1

		  x   n

		  t  

		  t k ty

tinana, tisu'ma, tindaku, ñaji, lo'lo, ma'a, tikasi, xe'en, tee, tikatyi.

Ka'vini de nandukuni tu'un kanuu kumani, de 
natyu'uni ini in ja tikute.

	 1.	 Nasaa ndee nija/ja ndaa.

	 2.	 Ini ve'eni yi'i ne'e tindaku/tia'ma.

	 3.	 Vixi ne'e vijin/tindu'u.

	 4.	 Va'a nkee nuni/yuu.

Natee va'ani nda tu'un ja nasa'ani.

	 1.	

	 2.	

	 3.	

	 4.	

Tutu ntyivi ña’nu

Nuku'un inini nankusaa kutu'vani
Naskua'ani

Kunde'e va'ani tu'un yoso nuu tutuni de nasa'ani tani 
jikan.

1) 	Kii kataje'e nda ntyivi nani Ita jin ja Jita

2) 	Koo tiñu skua'a nda sutyi luli jin nda sutyi 
ña'nu, suni koo nuu nakani nda tu'un 
nakani 

3) 	Koo nuu sa'a ndeyu jin nuni, de kundee 
ja va'a ka sa'a ndeyu

4)	 Kuiya 2020, koo viko nuni, nuu Ñuu 
Ndinuu

5) 	Kije'e  23 yoo iin, de ndi'i 7 yoo uxi, kije'e 
satiñu kaa 9:00 ja ne'e nde kaa 21:00 
ja kua Koo vi'e Ñu'un Ñuu Ndinuu, Ñuu 
Nduva

Ka´vini de nateeni tu´un savi. Ñuu savi 1

Nda tu'un kanuu jin nda teku vii yoso nuu tutu, kuu jeku'un inini 
na tutu kuu: 

Kunde'e va'ani nda konda'vi de kuu jeku'un inini na tu'un yoso 
nuu tutu.

Ka'vini tu'un katyi tu'un de nasa'ani tani jikan nuu 
tutuni.

Tikasun savi, 
Ñuu Nuu Viko
Kivi jinu de kuu kaji kuu 22 yoo Una, kuiya 2017.

Kivi ja ndiko kuu 02 yoo una, kuiya 2017.

Tikasun ja nkasu nuu se'e jin ñii.

Yi'i: 
• Nuni savi, kee nuu je'en kiti 
• Xe'en yuku ja yaji 
• Ñii kee nuu ndute u'wa

Nuu ñuu ndiko tikasun: Ñuu Yuku Tuyuja, Ñuu Ndinuu.

Vee uxi uu xiko uxi.

Tutu ntyivi ña’nu

Nasa nani ndatiñu kuya'vi.

Na kivi ndiko nda tikasun.

			 
Na nuu ñuu iyo nuu Ñuu Nduva, ndiko nda tikasun.

Nakuu ja jetiñu nda ja ndiko ticasun.

Ka´vini de nateeni tu´un savi. Ñuu savi 1

Kasini jin ✗ tiñu sa'a ja ka'vi ni'in. 

Ta ka'vi ni'in de Kuu Maa 
kuu

Kasini nuu nda ndusu ja nduu jeku'un ini,  
de katu'un nuu tee yi'i tiñu skua'a. 

In jityini ka'vini tutuni.

Naskua'a maani nuu tuu konda'vini,  
de skandani nda'ani tani ka'vini.

Naskua'ani ka'vini de kotoni tatyini, tava ka'vi 
va'ani.

Naskua'ani ka'vini nuu ta'ani tava ni'in ndeeni 
ka'vini.

Ka'vi ñamani tava sti'i ñamani.

Samani tatyini ta ka'vi tu'un yu'u, suni  
samani tatyini ta ka'vini tu'un kiti ini.

Stoo nda tu'un ja nduu jeku'un ini.

Tutu ntyivi ña’nu

Natee nda ndusu kumani.

Nuu tutu yoso sivi de ndee nuu nijin kanuu koso:

 	1.	  Kanuu koso tu'un ka'nu ini jin tu'un ja nkenda va'a.

	 2. 	Sivi ñuu nuu koo tiñu ja kana nuu tutu.

 	3. 	Nasaa kivi koo tiñu kana nuu tutu.

	 4.	

	 5.	

Nuu tutu katyi tu'un kanuu koso:

	 1. 	Sivi ntyivi katyi tu'un.

	 2. 	Tiñu sa'a ntyivi katyi tu'un.

	 3.	

	 4.	

	 5.	

Ka´vini de nateeni tu´un savi. Ñuu savi 1

Nadukuni  tu'un keta'an jin nda konda'vi ndee nuu 
tutuni.

Tu'un katyi tu'un, 
kuu tutu ja ndee 
jaku ndusu kanuu. 
Suni kanuu 
kuetiñu konda'vi 
iyo vii jin ndusu 
kuiti, tava kuu sii 
ini ntyivi ka'vi.

Tutu nuu yoso 
sivi, de ndee nuu 
nijin, katyi tu'un 
naa kuu ja xiko, 
suni katyi na tiñu 
sa'a nuu ntyivi 
ñuu. Kanuu katyi 
na tiñu sa'a, na 
ndatiñu xiko, nasa 
iyo ndatiñu, ninu 
kuetiñu ndatiñu, 
suni kanuu koso 
ninu kuya'vi 
ndatiñu.

 

Nakune kaa una ja ne é de ndasi kaa una jakua

Nduu ni ya v́i  • Iyo ke én nuu ndeyu 
 • Iyo nduti vixi ndi á
 • Iyo ndute vixi
 • Iyo ndute titi ya á 

Va á ne é ji í, 
kuu kiini de ko óni

Ñuu Yuku Tuyuja             
Zona 10

Ve'e oko uxi kumi nuu yaji ta'an 
ntyivi ku'u, Ñuu Ndinuu

Tu ndee ku'unu de ki'inu  
ve'e kutatan kaku se'enu:

Kuu kuetiñunu ve'e nuu yaji ta'an ntyivi  
ku'u, de je'e nuu kusun jin ja kaji, suni  
tyindee ja skua'a, je'e nuu kutyi jin jito  
nduu kuku'u nda ntyivi kenda ve'e tatan.

Kanuu kotonu:
 a) Sa'a ndoo nuu kixinu.
 ch) Nduu sa'a so'onu, nduu 

xtivinu nda ndatiñu iyo  
nuu ve'e, nduu sa'a  
kui'na, suni nduu  
kanaanu jin nda ta'an.

          Nuu tyindee uun kuu.

Tutu ntyivi ña’nuTutu ntyivi ña’nu

Nandukuni tani jikan nda tu'un jikatu'un.

Nateeni tu'un sa'a tu'va de natee.

Nateeni nasa sa'ani ja nasa'a va'a tu'un ja nateeni.

Ka´vini de nateeni tu´un savi. Ñuu savi 1Ka'vini de nateeni tu'un savi. Ñuu savi 1

Nasa'a tutu nuu yoso tu'un katyi tu'un.

	 Nandukuni tu'un kanuu yoso nuu 
ndusu ka'vi.

	 Nateeni nda tu'un jani inini ta 
kije'eni ka'vini.

	 Ka'vi ni'ini nda ndusu ndee nuu 
tutuni.

	 Nandukuni nasa jin ninu kuetiñu 
nda tu'un ka'vi.

	 Kanuu: sa'a tu'vani tu'un nateeni, 
kije'eni nateeni, ka'vini de nasa'a 
va'ani tu'un ja nateeni.

	 Nandukuni nasa iyo tu'un ka'ani 
nuu tu'un natee.

Ntyivi kuatyi jin ntyivi ña'nu:

Tiñu 2





Tutu ntyivi ña’nu

 Nuu tiñu skua'a  1  

Ja kanuu kutu'vani

•	Ka'vini nasa nani tutu, kunde'e va'ani nasa iyo tutu jin nda 
konda'vi tava jeku'un inini nakuu ja ka'an nuu tutu je'eni 
jin nuu tatan.

•	Nandukuni tu'un kanuu yoso nuu tutu je'eni jin nuu 
tatan. 

•	Ka'vi ni'ini nda ndusu, samani tatyini ta kuu tu'un yu'u jin 
tu'un kiti ini.

•	Nandukuni tu'un kanuu koso nuu tutu tu'un nakani de 
natee tu'un nakani tu'un kanuu.

•	Ka'vini de kunde'eni tu iyo va'a tutu tu'un nakani, nasa'a 
va'a tutuni.

•	A jinini nasa iyo nda ndusu kuetiñuni.

Kunde'e va'ani konda'vi yoso nuu tutuni.

Ka´vini de nateeni tu´un savi. Ñuu savi 1

Natu'un.

Nakuu ja sa'a ntyi'vi.
Na tutu nasi'a nda nuu ña'a.
Nuku kanuu koo nuu ki'in kuu tatan.

Nandukuni nuu Nda'a ka'nu tutu, nuu yoso tutu ki'in 
nda jin nuu ve'e kuu tatan, de kunde'ni tani jikatu'un.

Na tuni jin konda'vi ve'e tiñu kuu.
Na ve'e tiñu kuu ja natee xini tin.
Na tu'un kanuu yoso nuu tutu.

Ka'vini tutu jetiñu nuu ni'in tatan.

1 8 1 0 1 9 0 9 3 4

TuTu nuu n'i TaTan 
Ve'e tiñu ja tatuni  

ni'in nda tatan

Kivi jinu tutu:   
Ve'e ni'in tatan:  Ve'e kaa ñuu   

 Nuu naka'vi tutu: 1810190934
 Kivi ja nkee tutu:  
 Ñuu:  

Sivi ntyivi tatuni nuu ve'e Decil de ingreso

Sivi:  
cur p : 
Ñuu nuu ndee:  

Decil: 

Régimen: 

1

No contributivo

Sivi ntyivi ta'an ni'in tatan

Sivi Ña'a/tee Kivi ja nkaku na ta'an kuu

ESTA POLIZA AMPARA LOS SERVICIOS Y LOS MEDICAMENTOS DEL CATÁLOGO UNIVERSAL DE SERVICIOS DE SALUD Y DEL FONDO DE 
PROTECCIÓN CONTRA GASTOS CATASTRÓFICOS.

LA VALIDEZ DE LA INFORMACIÓN DE LA CECASOEH ES DE TRES AÑOS FINALIZANDO EL 16 -DE NOVIEMBRE DE 2016 POSTERIORMENTE, PARA 
EFECTOS DE REAFILIACIÓN DEBERA APLICARSE OTRA CECASOEH POR LO QUE DEBERA PRESENTARSE PARA LLEVAR ACABO SU REAFILIACIÓN 
DEL 17 DE OCTUBRE AL 16 DE NOVIEMBRE DEL 2016 EN EL MÓDULO DE AFILIACIÓN Y ORIENTACIÓN.

DURANTE LA VALIDEZ DE LA INFORMACIÓN DE LA CECASOEH, LAS FAMILIAS DEL RÉGIMEN NO CONTRIBUTIVO GOZARÁN DE LA REAFILIACIÓN 
ANUAL DE MANERA AUTOMÁTICA; LAS FAMILIAS DEL RÉGIMEN CONTRIBUTIVO DEBERÁN ESTAR AL CORRIENTE EN EL PAGO DE SU CUOTA 
FAMILIAR PARA MANTENER SUS DERECHOS VIGENTES, GOZANDO DE LA REAFILIACIÓN ANUAL SIMPLIFICADA.

CUALQUIER MODIFICACIÓN A LOS DATOS CONTENIDOS EN LA PRESENTE PÓLIZA, FAVOR DE DIRIGIRSE AL MÓDULO DE AFILIACIÓN Y 
ORIENTACIÓN UBICADO EN 

“EL SEGUROPOPULAR ES PÚBLICO, AJENO A CUELQUIER PARTIDO POLITICO, QUEDA PROHIBIDO EN 
USO PARA FINES DISTINTOS AL DESARROLLO SOCIAL” 

ATENDEMOS TUS DUDAS EN EL 08007172583 SERVICIO GRATUITO

REPRESENTANTE DE FAMILIA DE CONFORMIDAD CON EL ARTÍCULO 77 BIS 1,

FRACCIÓN I, II, O III DE LA LEY GENERAL DE SALUD

 
FIRMA DE CONFORMIDAD Y

 ACUSE DE RECIBO.

Nateeni (   ) ndusu tani jikan nuu tutuni.

	 a)	 Na saa nda'a tutu kuu 
	ch)		 Na kivi kuu ni'i tiñu tutu
	 e)	 Sivi ntyivi xiin tutu jin ninu kaa ve'e
	 d)	 Sivi nda ntyivi kuu kuetiñu tutu
	 i)	 Kivi ja nasa'a nda tutu
	 j)	 Xini tin ntyivi xiin tutu

Tutu ntyivi ña’nu

1 8 1 0 1 9 0 9 3 4

TuTu nuu n'i TaTan 
Ve'e tiñu ja tatuni  

ni'in nda tatan

Kivi jinu tutu:   
Ve'e ni'in tatan:  Ve'e kaa ñuu   

 Nuu naka'vi tutu: 1810190934
 Kivi ja nkee tutu:  
 Ñuu:  

Sivi ntyivi tatuni nuu ve'e Decil de ingreso

Sivi:  
cur p : 
Ñuu nuu ndee:  

Decil: 

Régimen: 

1

No contributivo

Sivi ntyivi ta'an ni'in tatan

Sivi Ña'a/tee Kivi ja nkaku na ta'an kuu

ESTA POLIZA AMPARA LOS SERVICIOS Y LOS MEDICAMENTOS DEL CATÁLOGO UNIVERSAL DE SERVICIOS DE SALUD Y DEL FONDO DE 
PROTECCIÓN CONTRA GASTOS CATASTRÓFICOS.

LA VALIDEZ DE LA INFORMACIÓN DE LA CECASOEH ES DE TRES AÑOS FINALIZANDO EL 16 -DE NOVIEMBRE DE 2016 POSTERIORMENTE, PARA 
EFECTOS DE REAFILIACIÓN DEBERA APLICARSE OTRA CECASOEH POR LO QUE DEBERA PRESENTARSE PARA LLEVAR ACABO SU REAFILIACIÓN 
DEL 17 DE OCTUBRE AL 16 DE NOVIEMBRE DEL 2016 EN EL MÓDULO DE AFILIACIÓN Y ORIENTACIÓN.

DURANTE LA VALIDEZ DE LA INFORMACIÓN DE LA CECASOEH, LAS FAMILIAS DEL RÉGIMEN NO CONTRIBUTIVO GOZARÁN DE LA REAFILIACIÓN 
ANUAL DE MANERA AUTOMÁTICA; LAS FAMILIAS DEL RÉGIMEN CONTRIBUTIVO DEBERÁN ESTAR AL CORRIENTE EN EL PAGO DE SU CUOTA 
FAMILIAR PARA MANTENER SUS DERECHOS VIGENTES, GOZANDO DE LA REAFILIACIÓN ANUAL SIMPLIFICADA.

CUALQUIER MODIFICACIÓN A LOS DATOS CONTENIDOS EN LA PRESENTE PÓLIZA, FAVOR DE DIRIGIRSE AL MÓDULO DE AFILIACIÓN Y 
ORIENTACIÓN UBICADO EN 

“EL SEGUROPOPULAR ES PÚBLICO, AJENO A CUELQUIER PARTIDO POLITICO, QUEDA PROHIBIDO EN 
USO PARA FINES DISTINTOS AL DESARROLLO SOCIAL” 

ATENDEMOS TUS DUDAS EN EL 08007172583 SERVICIO GRATUITO

REPRESENTANTE DE FAMILIA DE CONFORMIDAD CON EL ARTÍCULO 77 BIS 1,

FRACCIÓN I, II, O III DE LA LEY GENERAL DE SALUD

 
FIRMA DE CONFORMIDAD Y

 ACUSE DE RECIBO.

Ka´vini de nateeni tu´un savi. Ñuu savi 1

Ka'vini de kasini jin ✗ tuu ka'an ndaa a nduu ka'an 
ndaa ndusu yoso nuu tutuni.

Tuu ka'an
ndaa

Nduu ka'an 
ndaa

Tutu ki'in jin nuu ni'i tatan, kuu 
tutu iyo nuu Ñuu Nduva.

Nuu tutu ki'in jin ve'e tatan yoso 
sivi nda ntyivi kuetiñu tutu.

Katyi na kivi kuu ja nkivi nuu ni'in 
nda tatan. 

Yoso tuni curp.

Ndee sivi ve'e tatan nuu  
ki'in nda.

Katyini nuu nda ta'an nasa nasa'ani nuu tutuni.

Tutu ntyivi ña’nu

Nandukuni nasa naketa'an nda tu'un yoso nuu tutu 
ki'in jin nuu ni'in tatan jin nda tu'un yoso nuu tutuni.

Yoso: 
Nasaa kivi kuu kuetiñuni 
tutu ki'in jin ni'in tatan. 

	 a) 		Ntyivi kuetiñu tutu

Yoso:
Sivi nda ntyivi kuu kuetiñu 
tutu ki'in jin nuu ni'in tatan 
jin sivi ntyivi xiin tutu.

	ch) 	Nasaa kivi kuu 
kuetiñu 

Yoso:
Sivi ntyivi tatuni nuu ve'e 
jin suni nasa'a sini tin. 

	 e)	 Sini tiin ja natin de 
nani'in tutu.

Yoso:
Ndi'i na nuu tiñu kuu ja jito 
ve'e tiñu nda ntyivi yi'i sivi 
nuu tutu nda.

	 d)	 Tu'un kanuu ja 
keta'an jin sivi 
ntyivi kuetiñu tutu. 

Yoso:
Sivi, curp jin nuu kaa ve'e 
ntyivi xiin tutu.

	 i)		 Tu'un kanuu nuu 
kuetiñu tutu.

Ka´vini de nateeni tu´un savi. Ñuu savi 1

Kuna'ani ja: 
 
Tutu kuetiñu nuu ki'in ni'in tatan, kanuu koso ndi'in ndaa 
tu'un ja ni'in tiñu tani jeneñu'uni nuu ndo'o kue'e xeen, de 
kuu koto ndani. Kanuu koso va'a sivi ntyivi kuu ña'nu ve'eni, 
suni koso va'a sivi nda ta'ani a se'eni ja kuetiñu tutu, sivi 
ve'e tatan nuu ki'ini tu ku'uni, suni kanuu katyini nuu nda 
nasaa yi'i ya'vini nuu sa'a tiñuni.

Ka'vi ni'ini

Ka'vini tani jikan nuu tutuni.

Sanaa:
	 a)	 A tekunu
	ch)	 Vii kaa ya'a

Kiti ini:
	 e)	 Nakani nasa nkuu.
	 d )	 Nduu ta'an inini ja sa'anu sukuan.

Nateeni tu'un sanaa jin tu'un kiti ini.

A jinini ja...

Ta ka'vini de kanuu kunde'eni na tu'un ka'vini, a tu'un kiti 
ini, a tu'un sanaa kuu, a kuu in tu'un ka'an siki, suni kuu 
tu'un ka'an ndusu.

Ta ka'vi tu'un nakani, kanuu nanduku nda tu'un ya'a tava 
ka'vi va'ani, de jeku'un ini nda ntyivi nini nuu ka'vi.

Tutu ntyivi ña’nu

Ka'vini tu'un nakani ini.

Tu nitanda'a de ve'e nikuni.

Nuu ninkayu ñu'un, kindoo yaa.

Tani kaa ñutun, sukuan kaa tiakua.

De ja xeen, ni nijan maa ndivi.

Nuku'un ini nuu ka'vi.

Ka'ani.

	 a)	 	A nduu ninkuu ka'vini tu'un nakani ini.
	ch)	 Ni in ndusu nakani ini nduu ninkuu ka'vini. 
	 e)	 Ninu kuetiñuni tu'un ka'vi ni'in.
	 d )	 Nini nuu ka'an tee yi'i tiñu ste'en, nuu tiñu ka'vini.

Sa'a tu'vani tyi ka'vini “Tu'un  
kuiñi jin tikoso li'li”, yoso nuu  
Tutu ka'vi tu'un savi.

Tyindee ta'ani jin tu'un yoso ityinuu nuu ka'vini.

• Ka'vini de nanduku na tu'un kanuu yoso nuu ka'vini.
• Ka'vi va'ani nda ndusu tani kua'ani ka'vini nuu tutuni.
• Nanduku nda tu'un yoso nuu tutuni, de ka'vi ta in ka'an.
• Kuna'ani nasa nani tu'un ka'vini, na nunda'a tutu ka'vini 

yoso, nikuu ja natee, suni nikuu ja nasi'a nuu tu'un savi. 
Kanuu katyini nda tu'un ya'a tu ninkije'eni ka'vini tutuni. 

84



Ka´vini de nateeni tu´un savi. Ñuu savi 1

Kunde'eni nda konda'vi de ka'vini tu'un natu'un.

Nasa'ani tani jikan tu'un jikatu'un.

Na tutu ka'vi nda ntyivi. 

Ninu jinini ja iyo ta'an tutu ya'a.

A ja natee nda ta'an tutu ya'a.

Na katyi nuu tutu. Tutu skivi sivi nuu 
ve'e tiñu jito ntyivi 

nuu kue'e kuu.
Ninu ko'on 
skivo sivi.

Nuu ve'e ni'in tatan.

Tutu ntyivi ña’nu

Ka'vini de natu'uni jin nda ta'ani tani jikan ndaa tu'un 
jikan tu'un.

Na tu'un kanuu yoso nuu kije'e nda ndusu katyi tu'un tu'un 
nakani.

Nuku kanuu koso in tu'un kanuu nuu tutu katyi tu'un tu'un 
nakani.

Tu'un nakani tu'un kanuuTu'un nakani tu'un kanuu

Katyi tu'un nuu nda ntyivi kuu ini skivi sivi nuu ve'e tiñu 
ni'in tata, tava na tandee nda jin tutu kuaiyo ntyivi 
ndee ve'e nda, tava kivi sivi nda nuu ve'e tiñu jito ntyivi 
nuu kue'e.  

Kuu kinasi'a ndani tutu nuu iyo ve'e tiñu ñuu, kivi uja 
yoo uxi in, kije'e nake'en tutu kaa iin ja ne'e, de sinu 
nake'en kaa kumi ja ñini.

Tu ja sama tutuni de kanuu kinda'ani tutu ja ki'in jin nuu 
ni'in  tatan. 

Katyi tu'un ntyivi satiñu ve'e sa'a tatan iyo nuu Ñuu San Pablo  

Ka´vini de nateeni tu´un savi. Ñuu savi 1

Nu kumani na tutu jeneñu'un jin ninu kinasi'a. A ni'in tiñu tutu.

Nandukuni tu'un kanuu koso nuu tutu katyi tu'un tiñu 
nakani de kasini nuu.

Nuu tutu katyi tu'un tiñu nakani kanuu koso:

	 a)	 Xini tiin ntyivi jin ve'e tiñu ja tava tutu. 
	ch) 	Sivi nda ntyivi jin nda ve'e tiñu ja natee tutu. 
	 e) 	Tuni ve'e tiñu ja kana na tiñu kuu ja sa'a.

Tu'un kanuu koso nuu tutu katyi tu'un: 

	 a) 	Ñuu nuu kinasi'a tutu, kivi jin na tutu ni'in tiñu.
	ch)	 Tu'un kanuu, kivi jin tuni ve'e tiñu.
	 e) 	Tu'un katyi tu'un, ninu ki'in jin na kivi kuu ja ki'in.

Kuna'ani ja: 

Tutu katyi tu'un kanuu ja nakani nuu ta'an, de kuu kuetiñu ta 
katyi tu'un nda tutu vaji ve'e tiñu, ve'e skua'a, ve'e ñu'un jin 
ndaka nda ve'e tiñu na'ñu iyo nuu ñuu.

Kanuu natee nuu tutu katyi tu'un kanuu ja nakani nuu ta'an, 
sivi nda ntyivi ja nakana sa'a tiñu ka'an nuu tutu, sivi tiñu 
kanuu sa'a nda, na kivi jin ninu ki'in nda sa'a nda tiñu, ninu 
kuetiñu nda tiñu nda tiñu sa'a nda jin na tutu nda kuetiñu nda.

87



Tutu ntyivi ña’nu

Natee tutu katyi tu'un nuu ta'an.

Tee nee tiñu ña'un ini ñuu nakana ndi'i nda ntyivi ñuu, 

ja ki'in nda nastaa nda ini ityi ka'nu, tyi siki ja nkuu ne'e 

savi de nuu ne'e se'va ini ityi. Ndasi ityi de nduu na kuu 

ya'a.

Kaa uja ja ne'e kivi uja, nakeeta'an nda vie'e ñu'un 

Concepción, sa'a nda tu'un mani ini kinda'a nda takaa 

na'nu jin kaa ta'vi ñu'un ja kuetiñu nuu sa'a tiñu.

 

Nateeni tani jikan tu'un jikatu'un, de kije'eni nasa'ani 
tu'un katyi tu'un vaji nuu ve'e tiñu ka'nu. 

Na tee kuu ja nakana ntyivi ñuu.

Na tu'un  kanuu katyi tu'unde nuu ta'ande ja yoso nuu tutu.

Na tiñu kanuu sa'ade jin ta'ande ja yoso nuu tutu.

Ka´vini de nateeni tu´un savi. Ñuu savi 1

Ninu naketa'ande jin na kivi naketa'ande jin ta'ande. 

Nasa'ani tutu katyi tu'un tiñu ñuu jin nda tu'un ja 
nateeni nuu tutunu. 

Tutu ntyivi ña’nu

Ka'vini de kunde'eni tu iyo va'a tutuni, de tyindee 
ta'ani jin nda tu'un jikantu'un.

•	A ndee sivi tee nee tiñu nakana ta'an sa'a tiñu ñuu.
•	Na tu'un kanuu yoso nuu tutu katyi tu'un tiñu ñuu.
•	Na tiñu ñuu sa'a nda.
•	Na kivi naketa'an jin ninu naketa'an.
•	Na ndatiñu ki'in nda jin. 

Ka'ani jin nda ta'ani na ka'vi nda tutu katyi tu'un de 
nandukuni tani jikan tu'un jikantu'un.

A iyo tu'un ja nduuni nkendoo va'a. 
A yoso ndi'i tu'un kanuu. 

Natee tukuni tu'un katyi tu'un tiñu ve'e tiñu, tu kanuu 
nasa'a va'ani.

Ka´vini de nateeni tu´un savi. Ñuu savi 1

Nakani inini tu'un ka'ani

Nuu natee ndusu tu'un savi, kanuu jeku'un ini ja iyo sivi ndaka 
ndusu kuetiñu. Nuu natee tu'un savi nduu kua'a ndusu jetiñu, 
suni kanuu natee tani ka'an.

Ka'vi ni'ini nda tu'un yoso nuu tutuni.

In kusiin ndusu Uu kusiin ndusu Uni kusiin ndusu

vi    kisi  tikoso 

de koso kunini 

xi savi tikatyi 

in kivi kitiini 

Nateeni uni ñukun ndusu jin nda kusiin in, uu jin uni.

	 1.	

	 2.	

	 3.	

Tutu ntyivi ña’nu

Nandukuni nda tu'un kuu kusiin in, uu jin uni.

Maa kuuteni yaka tutu xii,

tyi nani'i litusa, de kajiti,

de su ndasi jititi de kuuti,

de suni nda'vi taati,

tyii kiti teku kuuti.

Nateeni nda tu'un tani kuu kusiin.

In kusiin Uu kussiin Uni kusiin

Ka´vini de nateeni tu´un savi. Ñuu savi 1

Kunde'e va'ani nda tu'un yoso nuu tutu de kasini jin in 
8 nda tu'un ja nkuu kusiin uu.

tivaya xeyu tiyiyi 

uu vi viyu 

iso in  tixiko 

Nateeni uni ñukun tu'un kanuu jin nda ndusu ja 
jasini nuu.

	 1.	

		
	
	 2.	

		

	 3.	

Nuu tiñu skua'a  2
Ja kanuu kutu'vani

•	Ka'vini sivi tu'un ndee nuu tutu, jin sivi luli de kunde'e 
va'ani nasa iyo tutu, tava jeku'un inini tu'un yoso nuu 
tutu kana nuu koo na in tiñu.

•	Nandukuni tu'un kanuu yoso nuu tutu kana nuu koo na 
in tiñu. 

•	Ka'vi ni'ini nda ndusu yoso nuu tutu, ka'vini takuu ja ka'ani 
ndusu, suni ka'vini takuu ja ka'an nava'ani. 

•	Nandukuni na tu'un yoso nuu tutu katyi nasa sa'a 
ndeyu de natee.

• Ka'vini de nasa'a va'ani tutu katyi nasa sa'a ndeyu.
•	Kunde'eni de kunini nasa kuetiñu nda ndusu ja ndasi 

nuu sivi ntyivi jin na in ndatiñu nuu natee tu'un savi, kuu 
nani'ini nde yika inka tu'un de suni iyo nuu siin maa.

Ka´vini de nateeni tu´un savi. Ñuu savi 1

Kunde'eni de ka'vini tu'un natu'un.

Tu iyo ndi'i tutunu, de 
nasi'a xteen. 

A ja nka'vinu, 
koo nuu kasiki 
sutyi skua'a, 
suni nda ja 
ña'nu ja iyo 

xa'on uni kuiya.

Nuku nduu skivinu sivinu.

Na skivini 
sivini, sa'a 

tu'un mani ini, 
natee na tutu 

jikan nda.

Tutu ntyivi ña’nu

Nateeni tani jikan tu'un jikatu'un.

Na tutu nda ntyivi.

Niunu kuu kuetiñu nda tutu kana nuu koo nani tiñu.

Na nuu tiñu, de ninu kuu kuetiñu tutu kana ja sa'a na in tiñu.

Ka´vini de nateeni tu´un savi. Ñuu savi 1

Nandukuni nuu Nda'a ka'nu tutu kana ja koo tiñu 
kasiki jin tiluu.

 Tutu kana nuu koo tiñu kasiki
Nuu koo viko ñuu, Ñuu Santiago Nuyoo, nda kivi 24, 25 jin 26 yoo uja kuiya 2016, natu'un nda ntyivi 
nee tiñu siki nda tiñu kasiki tiluu jin nda tee tiñu ña'un ini ñuu, suni natu'un nda jin nda ntyivi ñuu jin nda 
ntyivi iyo sii ini de kasiki tiluu jin nda'a jin nda kasiki tiluu jin xini je'e, de kuu skivi nda sivi ndade kasiki 
nda tani katyi nuu tutu.

Ñuu nuu koo tiñu 
kasiki Koo tiñu kasiki tiluu nuu kasiki nda iyo nuu ve'e tiñu Ñuu Santiago Nuyoo.

Na kivi koo tiñu kasiki 

24 jin 25 yoo uja, kasiki jin xini je'e de kasiki u'un tee.
25 jin 26 yoo uja keje'e kasiki jin tilu jinu nuu nda'a, kasiki nda tee ña'nu, suni kasiki nda 
ña'a saka nuu kuiya. 
26 yoo uja kije'e nuu kasiki tata ña'nu jin tiluu kasiki nuu nda'a.

Niku nda ja kasiki Kasiki jin xini je'e, tee ña'nu, ña'a saka nuu kuiya, jin tata ña'un. 

Nda ja kasiki Kasiki u'un jin ndee uxi ntyivi kasiki, nkuu kasiki nda uu nuu.

Sa'ma ku'un nda Inuu kaa sa'ma ku'un nda tani keta'an nda, suni kanuu kundee tu'un naka'vi nuu sa'ma 
nda sade kuu kasiki nda.

Ntyivi tatuni nuu kasiki Tani kundee nda de tatuni in ta'an nda kasiki.

Tu'un tatuni nuu kasiki Kuetiñu nda tutu tatuni nuu kasiki ja iyo.

Nasa kasiki Uu jityi kasiki nda kasiki jin nunda'a.

Nuu natu'un de kije'e 
kasiki

Nda ja kasiki jin xini je'e natu'un kivi oko kumi yoo uja kaa iin ja ne'e.
Nda ja kasiki jin tiluu jinu nuu nda'a natu'un nda kivi oko u'un yoo uja kaa iin ja ne'e.
Nda tata ña'nu natu'un kivi oko iñu yoo uja kaa iin ja ne'e.

Ja tyu'un naa ndaa Tee $100.00,  ña'a $80.00,  kasiki jin xini je'e, $100.00; tata ña'nu $50.00.

Nuu kasiki tata ña'nu Kuu kasiki nda tata ña'nu ja iyo vi'i ka uu xiko kuiya, kanuu xte'en nda tutu IFE.

Na ni'in nda ja kundee Nda ja kundee nuu kasiki ni'in nda xu'un tani yoso nuu tutu.

Nasa ni'in Tee kasiki jin tiluu 
nuu nda'a

Nda ña'a ja kasiki 
jin tiluu

Nda tata ña'nu ja 
kasiki jin tiluu nuu 

nda'a

Nda kasiki jin  
xini je'e

1º $5,000.00 $2,000.00 $2,000.00 $3,000.00

2º $4,000.00 $1,500.00 $1,500.00 $2,000.00

3º $3,000.00 $1,000.00 $1,000.00 $1,000.00

4º $1,500.00

Nda tu'un ja nduu na yoso nuu tutu kana nuu kasiki tiluu, natu'un nuu kije'e kasiki.

Ñuu Nuyoo, Ñuu Ndinuu, Ñuu Nduva, oko uxi yoo iñu kuiya 2016

Nda tee nee tiñu ñuu

Adelaido Nicolás Cruz
Tee nee tiñu ña'nu

Efrén Vásquez  
Tee nee tiñu xu'un ñuu

Tomás Bautista
Regidor de Hacienda

C. Joel López
Tee nee tiñu, nuu tiñu kasiki

Tutu ntyivi ña’nu

Ka'vini sivi luli tutu de natee nasa kuu inini ja koso nuu 
tutu kana nuu kasiki.

Nikuu nda ja nasa'a tutu kana nuu koo tiñu kasiki.

Na tu’un kanuu yoso nuu yoso nasaa xu’un ke’en ya’vi nuu 
natyiso sivi nuu tutu

Na nuu kua'an tutu kana nuu koo tiñu kasiki tiluu.

Ka'vi ndi'ini tu'un yoso nuu tutu.

Ka´vini de nateeni tu´un savi. Ñuu savi 1

Nandukuni nasa naketa'an nda tu'un yoso nuu tutuni.

Na nuu ki'in tutu kana nuu 
koo tiñu kasiki: Uu jityi kasiki

Nasaa kuiya nda tata ña'nu 
de kuu kasiki:

Nuu nda ntyivi jini 
kasiki tilu jin nuu 
nda'a jin xini je'e

Na kivi natu'un nda tee ja 
kasiki jin xini je'e:

Tee nee tiñu 
ña'un jin nda 
ta'ande

Nasaa jityi kasiki nda ja 
kasiki jin tiluu nuu nda'a: Uu xiko kuiya

Na tee nee tiñu kuu ja ntyiso 
tuni de nasa'a xini nuu tutu 
kana nuu koo tiñu kasiki 
tiluu:

Oko kumi yoo uja, 
kaa iin ja ne'e

Tutu ntyivi ña’nu

Nateeni tani jikan tu'un jikan tu'un.

Nasaa xu'un ke'en nda nuu nda ntyivi kasiki tiluu.

Nikuu ja tyuunaa nuu nda tee tatuni nuu koo tiñu kasiki.

A yoso nuu tutu kana nuu koo tiñu kasiki, nasa koo sa'ma nda 
ntyivi kasiki.

Kunde'eni nasa nkendoo tutuni de natu'uni jin nda 
ta'ani je'e tu'un ja natee.

Ka´vini de nateeni tu´un savi. Ñuu savi 1

Tunde'e va'ani tutu kana nuu koo viko  kasiki tiluu, de 
natyu'uni ini in ja tikute u'un tu'un kanuu yoso nuu tutu. 

 Tutu kana nuu koo tiñu kasiki
Nuu koo viko ñuu, Ñuu Santiago Nuyoo, nda kivi 24, 25 jin 26 yoo uja kuiya 2016, natu'un nda ntyivi 
nee tiñu siki nda tiñu kasiki tiluu jin nda tee tiñu ña'un ini ñuu, suni natu'un nda jin nda ntyivi ñuu jin nda 
ntyivi iyo sii ini de kasiki tiluu jin nda'a jin nda kasiki tiluu jin xini je'e, de kuu skivi nda sivi ndade kasiki 
nda tani katyi nuu tutu.

Ñuu nuu koo tiñu 
kasiki Koo tiñu kasiki tiluu nuu kasiki nda iyo nuu ve'e tiñu Ñuu Santiago Nuyoo.

Na kivi koo tiñu kasiki 

24 jin 25 yoo uja, kasiki jin xini je'e de kasiki u'un tee.
25 jin 26 yoo uja keje'e kasiki jin tilu jinu nuu nda'a, kasiki nda tee ña'nu, suni kasiki nda 
ña'a saka nuu kuiya. 
26 yoo uja kije'e nuu kasiki tata ña'nu jin tiluu kasiki nuu nda'a.

Niku nda ja kasiki Kasiki jin xini je'e, tee ña'nu, ña'a saka nuu kuiya, jin tata ña'un. 

Nda ja kasiki Kasiki u'un jin ndee uxi ntyivi kasiki, nkuu kasiki nda uu nuu.

Sa'ma ku'un nda Inuu kaa sa'ma ku'un nda tani keta'an nda, suni kanuu kundee tu'un naka'vi nuu sa'ma 
nda sade kuu kasiki nda.

Ntyivi tatuni nuu kasiki Tani kundee nda de tatuni in ta'an nda kasiki.

Tu'un tatuni nuu kasiki Kuetiñu nda tutu tatuni nuu kasiki ja iyo.

Nasa kasiki Uu jityi kasiki nda kasiki jin nunda'a.

Nuu natu'un de kije'e 
kasiki

Nda ja kasiki jin xini je'e natu'un kivi oko kumi yoo uja kaa iin ja ne'e.
Nda ja kasiki jin tiluu jinu nuu nda'a natu'un nda kivi oko u'un yoo uja kaa iin ja ne'e.
Nda tata ña'nu natu'un kivi oko iñu yoo uja kaa iin ja ne'e.

Ja tyu'un naa ndaa Tee $100.00,  ña'a $80.00,  kasiki jin xini je'e, $100.00; tata ña'nu $50.00.

Nuu kasiki tata ña'nu Kuu kasiki nda tata ña'nu ja iyo vi'i ka uu xiko kuiya, kanuu xte'en nda tutu IFE.

Na ni'in nda ja kundee Nda ja kundee nuu kasiki ni'in nda xu'un tani yoso nuu tutu.

Nasa ni'in Tee kasiki jin tiluu 
nuu nda'a

Nda ña'a ja kasiki 
jin tiluu

Nda tata ña'nu ja 
kasiki jin tiluu nuu 

nda'a

Nda kasiki jin  
xini je'e

1º $5,000.00 $2,000.00 $2,000.00 $3,000.00

2º $4,000.00 $1,500.00 $1,500.00 $2,000.00

3º $3,000.00 $1,000.00 $1,000.00 $1,000.00

4º $1,500.00

Nda tu'un ja nduu na yoso nuu tutu kana nuu kasiki tiluu, natu'un nuu kije'e kasiki.

Ñuu Nuyoo, Ñuu Ndinuu, Ñuu Nduva, oko uxi yoo iñu kuiya 2016

Nda tee nee tiñu ñuu

Adelaido Nicolás Cruz
Tee nee tiñu ña'nu

Efrén Vásquez  
Tee nee tiñu xu'un ñuu

Tomás Bautista
Regidor de Hacienda

C. Joel López
Tee nee tiñu, nuu tiñu kasiki

Tutu ntyivi ña’nu

Nateeni sivi nda tu'un kanuu ja yoso nuu tutu kana 
nuu koo tiñu kasiki.

1. 

2. 

3. 

4. 

5. 

Nateeni sivi tutu jinini ja kana nuu koo tiñu.

Ka´vini de nateeni tu´un savi. Ñuu savi 1

Kuna'ani ja:

Tutu kana nuu koo tiñu kasiki tiñu kata je'e a  na inka tiñu 
kuu ini ntyivi ndee tiñu sa'a de nakana ta'an nuu koo tiñu, a 
suni nakana ta'an nuu natu'un tu'un kanuu.

Nuu tutu nakana nuu koo tiñu kanuu natee nda ndusu: 

•	Sivi tutu
•	Na nuu ki'in tu'un yoso nuu tutu
•	Na tiñu sa'a ja kana
•	Na tutu kuetiñu nda ntyivi ki'in nuu kana
•	Ninu naketa'an nda
•	Na kivi naketa'an nda

Tu'un kanuu ja kuu koso nuu tutu nakana, kuu tiñu kasiki 
tiluu, tiñu sa'a yaa, tiñu kata je'e, tiñu skua'a, tiñu sa'a tiñu 
nuu na in ve'e tiñu, tiñu tyindee ta'an. Suni kuu na inka tiñu 
kuu ini ntyivi nasa'a.

Ka'vi ni'ini

Ka'vini tani jikan nuu tutuni.

Tu'un ndusu
	 a)	 Nintyaka kua de ja natuu nuu tiun.
	ch)	 Tu ndeenu nuu iyo yu'u, nanduku nuu kuu kakunu.
	 e)	 Ja xi'na ñu'un nikundee kuiya ya'a.

Tu'un yityi ini
	 d)	 Va ntyivi va'a ini kuu.
	 i)	 Va kata ñu'un satiñu vi.
	 j)	 Va kunda'vi ne'e ini.

Natee tu'un ndusu jin tu'un yityi ini.

Tutu ntyivi ña’nu

A jinini ja...

Ta sa'a tu'vani ja kije'eni ka'vini, kanuu kunde'e va'ani nikuu 
nda ja nini nuu ka'vi, a sutyi luli, a ntyivi ja ja'un ta kuu, a sade 
ntyivi ña'nu kuu nda, suni kanuu kani inini a ja jini nda tu'un 
ka'vi, a ta'an ini nda, a nduu ta'an ini nda, sukuan kuu ja kanuu 
skandani nda'a jin yiki nuuni, nukunde'eni nuu nda, tava kuu 
jeku'un ini nda tu'un ka'vini.

Suni kanuu kunini nasa kuu inini ka'vini, ñukuan de ñama ka 
jeku'un ini nda tu'un ka'vini. 

Ka'vi ni'ini de suni ka'vi va'ani.

Kiti yuku jin ndixikui
Ja nkuna'a ne'e ñu'un kuiñi tun ini yuku ka'nu. Suuti kuu ja 
tatuni ndaka kiti yuku ñu'un ndati nuu yuku.

In jityi nkee kuiñi tun kuande'eti ndaka 
ta'anti ja ñu'un nuu yuku, de ninkije'e 
tivi uu tee jika yuku sikiti. Ja siki ja 
ñama ne'eti nduu nini'in nduu tee 
jika yukuti. De jinu ne'eti kua'anti, de 
jeku'un in ñutun nuu je'eti, de nde vee 
ndiko kavati, ñama ne'e nakooti, de 
jinu ne'eti kua'anti kuano'oti ve'eti. 

Natee: Gerónimo Ricardo Can Tec

Ka´vini de nateeni tu´un savi. Ñuu savi 1

Nuku'un ini nuu ka'vi

Ka'ani.

Na kuu ja jeku'un inini nuu ninka'vi.
A ninkuu nakani tani ka'an tutu ja ninka'vini.

Sa'a tu'vani tyi ka'vi ni'ini  
tu'un “Tee yi'i tiñu  
skua'a nani sufi” yoso  
nuu Tutu ka'vi tu'un savi.

Tyindee ta'ani jin tu'un yoso ityinuu nuu ka'vini:

•	Ka'vini de nanduku na tu'un kanuu yoso nuu ka'vini.
•	Ka'vi va'ani nda ndusu tani kua'an ka'vini.
•	Nanduku ndi'ini nda tu'un kanuu yoso nuu tu'un ka'vini, ka'vi 

siin, siini de sunu kunde'eni nuu ntyivi nini ja ka'vini, ma naani 
nuu kua'ani ka'vini.

•	Kuna'ani nasa nani tu'un ka'vini, na nunda'a tutu ka'vini 
yoso, nikuu ja natee, suni nikuu ja nasi'a nuu tu'un savi. 
Kanuu katyini nda tu'un ya'a tu ninkije'eni ka'vini tutuni. 

Tutu ntyivi ña’nu

Ka'vini, kunde'e va'ani nda konda'vi yoso nuu tutu, 
ka'vini nda tu'un natu'un.

Nda ntyivi ña'nu jini kua'a nda tu'un yi'i ñu'un, ja 

nkutu'va nda nuu yuva nda, de suni xte'en nda nuu se'e, 

de se'e nda xte'en nuu se'e ñani nda, de iyo nuu kuu 

tu'un kueka tyi nduu kuni nda sutyi luli kuniniji nuu ka'an 

tata ña'nuji, de suu kuu ja naa tu'un ntyivi ña'nu kua'an. 

De kanuu kije'eni nateeni tu'un kanuu ja jini, de suni 

nakanini de nanatee se'e ñanini tava nduu naa. 

Nana ña'nu a na'ani 
nasa sa'o ndeyu u'wa. 

Va na'a tani 
janu. 

Na'ani ja nijetiñu 
ndani ya'a yityi.

Katyini de nanateesa 
nuu tutu ya'a, de kuni 

nda ta'an.

Ka´vini de nateeni tu´un savi. Ñuu savi 1

Natu'un ndani jin ta'ani, de nasa'ani tani jikan tu'un 
jikantu'un.

Nasa nani nda tu'un natu'un nduu ña'a. 

Na ntyivi kuu nda ja natee ta'an tutu ya'a.

A ja ka'vini nda ta'an tutu ya'a.

Kunde'e va'ani de ka'vini tu'un nde nuu tutuni, de 
tyu'uni in ja tikute nuu ndee nda sivi tu'un ka'vini.

Tutu nuu yoso nasa sa'a ndeyu
Ñikin tinduyu jin ñuja ndixi

Ja ku'un nuu:
•	 In ñikin tinduyu ka'nu
•	 Uu ñajin ñuja ndixi
•	 Uu ñajin ndute
•	 In nuu ja vixi

Nasa sa'a:
1.	 Tyisoni kisi nuu ñu'un jin uu 

ñajin ndute.
2.	Skuatyi kuatyini ñikin de 

tyu'uni ini kisi.
3.		 Kundetuni na kuiso in nunu.
4.		 Tyu'uni ñuja ndixi jin in nuu 

ja vixi nuu ñikin.
5.		 Kunde'eni tu ja nintyo'o de 

ñuu, de kuu tyu'uni.

Tutu ntyivi ña’nu

Kani ini de katyini nuku kanuu nasa'a va'a tutu katyi 
nasa sa'a ndeyu, tani yoso nuu tutuni. 

Nasa sa'a:

Ja ku'un nuu:

Kuna'ani ja:

Nda tutu katyi nasa sa'a ndeyu suni kuu kuetiñu nuu natee 
nasa sa'a in tiñu, katyi va'a nasa sa'a tiñu, tava suni kuu va'a 
tiñu, a ndeyu, nasa ni jikan nuu tutu sa'a katyi ta sa'a tiñu.

Nda tutu ja katyi nasa sa'a tiñu kanuu koso ndi'i nda ndatiñu 
kuetiñu, de nda tutu ja katyi nasa sa'a ndeyu kanuu koso sivi 
nda ja ku'un nuu ndeyu, de suni katyi nasa kiije'e de nasa sti'i 
nuu sa'a tiñu, a ndeyu tan ka'an tutu. Iyo ta suni yoso ja kotoni 
maani de nduu kayo, a nduu takue'eni. 

Ka´vini de nateeni tu´un savi. Ñuu savi 1

Nateeni nuu tutu nasa sa'ani ndeyu.

Nasa nani ndeyu sa'ani.

Nakuu ja ku'un nuu ndeyu.

Nasa sa'a ndeyu.

Xi'na ñu'u:

Tutu ntyivi ña’nu

Ja uu:

 

Ja uni:

 

Nasa sa'a nda de kuu asin ndeyu nda.

Ka´vini de nateeni tu´un savi. Ñuu savi 1

Nake'eni tu'un ja nateeni de nasa'ani tutu katyi nasa 
sa'a ndeyu.

Ka'vini tutuni de tu kumani de nasa'a va'ani, tani jikan 
nuu tutuni.

•	A iyo sivi ndeyu.
•	A yoso ndi'i nda ndatiñu ku'un nuu ndeyu.
•	A natee ndi'ini ta sa'a nda ndeyu, tava kuu va'a ndeyu.

Tutu ntyivi ña’nu

Kakan ta'vini nuu ta'ani na ka'vi tutuni, de katu'uni 
tani jikan nuu tutuni.

A natee va'a ta sa'a ndeyu.
A kuu jeku'un ini nda de kuu sa'a nda ndeyu.
A ndee va'a nda ndusu ja nateeni nuu tutu.

Nasa'a tukuni tutu katyi nasa sa'a ndeyu, jin nda tu'un 
ja nkatyi nda ta'ani nuuni.

Ka´vini de nateeni tu´un savi. Ñuu savi 1

Nakani inini tu'un ka'ani

Nuu ka'an tu'un savi, ñuu savi jin suni nuu ka'an tu'un xtila, 
jetiñu ndusu ja katyi na nuu ka'an, a nikuu ja ka'an jin.

Ka'vi ni'ini nda ndusu yoso nuu tutuni.

Yajini xita.

Yajinu xita.

Yajide xita.

Yaji ndani xita.

Yaji ndanu xita.

Yaji ndaji xita.

Na nuu ka'an ta jetiñu ndanu.

 

Na jin ka'an ta jetiñu ndani.

Tutu ntyivi ña’nu

Ninu jetiñu nda tu'un ni, nu, ndani, de, ndanu, ndaji.

 

Nateeni tani jikan nuu tutu, kuetiñuni nda ndusu: ni, 
nu, de, ndani, ndanu, ndaji.

	Jita  yaa ñuu savi.

Je'en  viko Ñuu Nuyoo.

Ki'i   Ñuu San Antonio Monteverde.

Nuu iyo viko Ñuu Magdalena Peñasco nke'en    ita.

Nandukuni nda ndusu ja katyi na nuu ka'an jin nda 
ndusu: ni, nu, ndaji, ndani, ndanu.

Ta'an nda'vini, de ninu ntyindeenu ndu'u tani ñu'uni 
nisa'atiñuni.

Maa kii ini ndanu sta'an ndanu nda ntyivi ja kuu tee, nkuu 
nasa'o jin nda tyi ndito ne'e nda.

Kuu ka nda ndo'o, tyi nduu ndo'o ne'e ndanu, nda ndu'u kuu 
ja ndo'o ne'eka, ñatin kuu ndani, ta tyu'un nda xini tikute xini 
ndani.

Ka´vini de nateeni tu´un savi. Ñuu savi 1

Nateeni nda na nuu ka'an nda tu'un yoso nuu tutuni.

A kuu katyi  ninu iyo tika.

Ma tyindeenu, na sa'a maa .

Ndi'i  ndi'vi ini ja je'e ndute.

Va'a keta'ani jin ku'u .

Nandukuni nasa naketa'an nda tu'un katyi na jin 
ka'an, de nateeni nuu kumani.

Ramón jin Benita ki'in ndaji Ñuu San Pablo jin María.

ndani /ndaji

Ki'in  Ñuu San Pablo.

Natatu tee yi'i tiñu skua'a, sade ndije'eji satiñuji.

nu / ji

Natatu  sade ndije'eji satiñuji.

Josefina jin Manuel kuu kiji ndanu jin xita tila Ñuu Nduva. 

ndanu / nda ndu'u

Kiji   jin xita tila Ñuu Nduva.

Nuu tiñu skua'a  3
Ja kanuu kutu'vani

•	Ka'vini sivi tutu de kunde'e va'ani nasa kaa tutu nakana  
ta'an.

•	Nandukuni na tu'un kanuu yoso nuu tutu nakana ta'an.
•	Ka'vi ni'ini, de ka'vini ta sa'ani ja kuitani, de suni ka'vini ta 

sa'ani a kune'e inini.
•	Nanduku na tu'un koso nuu tutu ja ki'in nuu ta'ani ja iyo 

jika. De nasa'ani in tutu ki'in nuu ta'ani ja iyo jika.
•	Kunde'eni tu nduu iyo va'a de nasa'a va'ani tutu ki'in 

nuu ta'ani.

Tutu ntyivi ña’nu116



Kunde'e va'ani nda konda'vi yoso nuu tutuni de 
natu'uni jin ntyivi yi'i tiñu skua'a.

•	Nasa nani tutu ka'vi nduu tee.
•	Na siki kuu ja nasa'a nda ta'an tutu ka'vi nduu tee.
•	Na tu'un kanuu yoso nuu tutu nakana ta'an tee nee tiñu 

ña'un.
•	A ja nkenda ta'an tutu ñukaua nuuni.

Ka´vini de nateeni tu´un savi. Ñuu savi 1Ka´vini de nateeni tu´un savi. Ñuu savi 1

Tata Juan, tutu 
ndeetiñu tee nee tiñu 
ña'nu ini ñuu nuuni de  

vanasi'asa nuuni. 

Va tutu ki'iniji nuu Ñuu 
Ko'yo, ja kikakan nuu 

ka'yu ñu'un kuu.

Nduu, inka tiñu 
kuu. Ja nduututu 
nuu koo tiñu ñuu, 

nuu kasiki nda tiluu 
katyi ndade.

Tyisono sini tiini, tava nakuni 
ndade ja nkiisa jin tutu nuuni.

Kunde'e va'ani na tu'un kanuu yoso nuu tutu nakana 
ta'an ja ndee jin ndusu tuun, de nateeni tani jikan 
tu'un jikatu'un.

 TIÑU: TUTU NAKANA TA'AN
Ñuu Nuyoo, Ñuu Ndinuu, Ñuu Nduva, oko uni yoo uja, 

kuiya 2014

TEE NANI MELCHOR VENTURA PÉREZ ROJAS
ÑUU ZARAGOZA, ÑUU NUYOO

Tee nee tiñu ña'nu jin tee nee tiñuu nuu nastuu kuatyi, nakana ndadeni 
kivi oko kumi jin oko u'un yoo uja, kuiya mita de sa'ani tu'un mani ini kijini 
ini ñuu ka'nu, de tyindeeni tata ña'nu nakani tu'un ja na'an, nuu koto ve'e 
tiñu nuu iyo nda ndatiñu ja na'an.

Sukuan kuu tu'un jikan ta'vi nuunnu, de ndetu ndani nendanu, kunee ka'nu 
ininu. 

NATEEE

TEE NANI ADELAIDO CRUZ SARABIA
TEE NEE TIÑU ÑA'NU

VE  E TIÑU KA NUYOO
NUU NASA  A TUTU
NDA  A TUTU No. 0967
2014 KUIYA KEE 

Tutu ntyivi ña’nu

PRESIDENCIA MUNICIPAL
DIRECCION ADMINISTRATIVA

Ka´vini de nateeni tu´un savi. Ñuu savi 1

Kunde'eni nasa nani tutu, de katyini na tu'un kanuu yoso nuu 
nda tutu kaa sukuan. 

 

Na tu'un kanuu yoso nuu tutu.

 

Ka'vi ndi'ini tutu.

Tutu ntyivi ña’nu

Kunde'e va'ani yasa yos onda tu'un kanuu nuu tutu 
nakana ta'an, de nasketa'ani tani jikan nuu tutuni. 

Sivi ve'e tiñu nuu nkee 
tutu

Melchor Ventura Pérez 
Rojas

Ñuu nuu nasa'a nda 
tutu nakana ta'an

Koto ve'e nuu iyo 
ndatiñu ja na'a, iyo 
nuu ve'e tiñu ka'nu

Sivi tutu Ve'e tiñu ka'un

Sivi tee nuu ki'in tutu Tutu nakana ta'an

Na tiñu sa'a tee 
nakana nda

Adelaido Nicolás Cruz 
Sarabia

Na kavi nakana nda 
tee sa'a tiñu Ñuu Nuyoo

Nasa nani tee nee tiñu 
ña'nu ini ñuu

Oko kumi jin oko u'un 
yoo uja

Ka´vini de nateeni tu´un savi. Ñuu savi 1

Nandukuni nuu tutu nakana ta'an, nda tu'un jikatu'un 
yoso nuu tutuni, de kaxi jin in ✗.

Na tiñu sa'a tee nani Melchor ja nakana tee nee tiñu ña'nude

	 a)	 Sa'a viko ñuu
	ch)	 Koto ve'e nuu iyo ndatiñu ja na'a, iyo nuu ve'e tiñu ka'nu
	 e)	 Kinde'ede ve'e nuu iyo ndatiñu ja na'a

Nasaa kivi kotode ve'e nuu ndatiñu ja na'a.

	 a)	 Uni
	ch)	 Uu
	 e)	 U'un

Na ntyivi tyindeede.

	 a)	 Tee nee tiñu ña'nu
	ch)	 Tee nee tiñu ja nastuu kuatyi
	 e)	 Tee nakani tu'un jana'a

Tutu ntyivi ña’nu

Nandukuni sivi nda tu'un kanuu yoso nuu tutu nakana 
ta'an, de nasketa'an, tani jikan nuu tutuni.

Xini tin Sivi ve'e tiñu Na nuu ki'in tutu

Sivi tutu Tu'un yoso nuu tutu

TIÑU: TUTU NAKANA TA'AN
Ñuu Nuyoo, Ñuu Ndinuu, Ñuu Nduva, oko uni yoo uja, 

kuiya 2014

TEE NANI MELCHOR VENTURA PÉREZ ROJAS
ÑUU ZARAGOZA, ÑUU NUYOO

Tee nee tiñu ña'nu jin tee nee tiñuu nuu nastuu kuatyi, nakana ndadeni 
kivi oko kumi jin oko u'un yoo uja, kuiya mita de sa'ani tu'un mani ini kijini 
ini ñuu ka'nu, de tyindeeni tata ña'nu nakani tu'un ja na'an, nuu koto ve'e 
tiñu nuu iyo nda ndatiñu ja na'an.

Sukuan kuu tu'un jikan ta'vi nuunnu, de ndetu ndani nendanu, kunee ka'nu 
ininu. 

NATEEE

TEE NANI ADELAIDO CRUZ SARABIA
TEE NEE TIÑU ÑA'NU

VE  E TIÑU KA NUYOO
NUU NASA  A TUTU
NDA  A TUTU No. 0967
2014 KUIYA KEE 

PRESIDENCIA MUNICIPAL
DIRECCION ADMINISTRATIVA

Ka´vini de nateeni tu´un savi. Ñuu savi 1

Kuna'ani ja: 

Tutu nakana ta'an kuu kuetiñu nda tee nee tiñu, nuu nakana 
nda se'e ñuu, nuu sa'a nda tiñu a suni natu'un nda in tu'un 
kanuu. Suni kuu kueyiñu nani ntyivi a na in ve'e tiñu. 

Nuu tutu nakana ta'an kanuu koso nda kanuu de kuu  
ni'in tiñu:

Kivi: Kanuu koso kivi jin ninu nakana nda ta'an nda, tuu 
nkeje'e nasa'a tutu.

Sivi ve'e tiñu nuu kee tutu: Kuu kuetiñu tuni, a na in konda'vi, 
ja nastuu ve'e tiñu nuu kee tutu.

Tu'un nuu kije'e: Kanuu koso na tiñu sa'a ntyivi nakana.

Sivi ntyivi nuu ki'in tutu: Kanuu natee ndi'i de natee va'a sivi 
nyivi nuu ki'in tutu. 

Tu'un kanuu: Kanuu natee 
na tiñu sa'a nda, na kivi 
naketa'an, ninu naketa'an, 
na ndatiñu jeneñu'un.

Sivi jin xini tin ntyivi ja 
nasa'a tutu: Kanuu koso 
sivi jin xini tiin, suni na tiñu 
ndiso ntyivi ja tetiñu tutu 
nakana ta'an.

TIÑU: TUTU NAKANA TA'AN

Ñuu Nuyoo, Ñuu Ndinuu, Ñuu Nduva, oko uni yoo uja, kuiya 2014

TEE NANI MELCHOR VENTURA PÉREZ ROJAS

ÑUU ZARAGOZA, ÑUU NUYOOTee nee tiñu ña'nu jin tee nee tiñuu nuu nastuu kuatyi, nakana ndadeni 

kivi oko kumi jin oko u'un yoo uja, kuiya mita de sa'ani tu'un mani ini kijini 

ini ñuu ka'nu, de tyindeeni tata ña'nu nakani tu'un ja na'an, nuu koto ve'e 

tiñu nuu iyo nda ndatiñu ja na'an.Sukuan kuu tu'un jikan ta'vi nuunnu, de ndetu ndani nendanu, kunee ka'nu 

ininu. 

NATEEE

TEE NANI ADELAIDO CRUZ SARABIA
TEE NEE TIÑU ÑA'NU

VE  E TIÑU KA NUYOONUU NASA  A TUTUNDA  A TUTU No. 09672014 KUIYA KEE 

PRESIDENCIA MUNICIPAL
DIRECCION ADMINISTRATIVA

Tutu ntyivi ña’nu

Ka'vi ni'ini

Ka'vini tani jikan nuu tutuni.

Tu'un je'nde ini
	 a)		 Nduu ninani'ini.
	ch)	 Ñukuan vaji ndaka ñukua.

Kuu ndee ini
	 e)	 Ja najinu savi. 
	 d)	 Nasa iyonu.

Natee tu'un je'nde ini jin tu'un kuu ndee ini.

A jinini ja...

Ta kije'eni ka'vi ni'ini kanuu nasa'ani in luli, tani sa'a nda ja 
natu'un nuu tu'un ka'vini, nasa'a nasa kuu tatyi nda, nasa 
tyu'un nda nuu nda, suni kotoni tu jekuta'an jin nani tuni 
yoso nuu ka'vi, sukuan de kuu sii ini ntyivi nini nuu ka'vini.

Ka'vi ni'in.

Tu kije'eni ka'vini de kanuu ja xi'na ka'vi maani. Nandukuni  
na tu'un kanuu yoso nuu tu'un ka'vini, suni nandukuni na kuu 
ini tu'un ka'vini. Naskua'ani de sa'a tu'vani maani tava ka'vi 
ni'ini.

Ka´vini de nateeni tu´un savi. Ñuu savi 1

Natu'uni jin nda ja nini nuu ninka'vini.

Na je'en ka'an tu'un ja nka'vini.
Nikuu nda ja natu'un nuu ninka'vini.
Nasa jinu tu'un ja ninka'vini.

 Se'e tee ndiso tiñu
(Tu'un nuu naketa'an jin xunkui) 

Nkatyi xunkui nuu tee luli:  “Teku xeeni: ndukuni tyun yajini 
de suu ku ja ja'ni nda ndu'u. Inuuni kaa ndi'i nda tyun, de 
suni inuu ka ndi'i nda tee. Sukuan kuu ja nduu ta'an inini. Tu 
kundekanu ndu'u, kundee va'ani de suni koo va'ani.

”Kunini nasa kaña je'e nda, de ndivi ñamani yavini. De nda 
ta'anu kua'a nda tu'un keeni; kuu ta kuu yaa. De suni, a 
nde'enu nuu kaa itu nuni kuatyi ñukuan. Nduu yaji xita tila, 
suu ku ja nduu tiñu nuni kuatyi nuuni de nduu nakuu inini 
nde'eni nuu kaa itu nuni kuatyi. Kuaka ne'e ndo'oni.

”De kaa xiñu kuu ixi xininu. De tu kundekanu ndu'u, koo va'a 
ne'eni, nuku'un inini ixi xininu, ta nde'e kaa itu nuni kuatyi, de 
kotoni ndo'o, nuu jita tatyi ma'ñu nda yoko itu nuni kuatyi.”

Natee: A. de Saint-Exupéry
El principito,  

Editores Mexicanos Unidos, México,  
1996, pp. 74-75.

Nuku'un ini nuu ka'vi.

Ka'ani.

Na kuu ja jeku'un inini nuu ninka'vi.
A ninkuu nakani tani ka'an tutu ja ninka'vini.

Sa'a tu'vani tyi ka'vi ni'ini tu'un “Tina jin tio'o” yoso 
nuu Tutu ka'vi tu'un savi. 

Tyindee ta'ani jin tu'un yoso ityinuu nuu ka'vini.   

•	Ka'vini de nanduku na tu'un kanuu yoso nuu ka'vini.
•	Ka'vi va'ani nda ndusu tani kua'an ka'vini.
• Nandukuni nasa ka'vi tava jeku'un ini maani ja ka'vini.
•	Kuna'ani nasa nani tu'un ka'vini, na nunda'a tutu ka'vini 

yoso, nikuu ja natee, suni nikuu ja nasi'a nuu tu'un savi. 
Kanuu katyini nda tu'un ya'a tu ninkije'eni ka'vini tutuni. 

126



Ka´vini de nateeni tu´un savi. Ñuu savi 1

Mpaa, a ma sa'a nixa 
in tutu ki'i nuu ta'ansa 

ka'ansa mpa. Kuu mpaa, na kije'esa 
nateesa kivi.

Kuu nika tu iyo va'a 
kua'anu.

Ja nkuu na'a ja kua'a nda, 
de jani ini ndasa kakan 

ndatiñu jin je'nde ñutun tyi ja 
ndivi in kaa luli. 

Ka'vi nda ndusu yoso nuu tutuni, kunde'e va'ani nda 
konda'vi de ka'vini nda tu'un natu'un.

Nda ta'an tata Norberto iyo nda nuu Ñuu Ityi Siki, in 

tan ndetiñu tu'un nuude ja nenda kiji, de jeneñu'unde 

tetiñude tu'un nuu ta'ande ja ndiji, na sa'a tu'un mani ini 

ke'en ndatiñu kuetiñude jin kaa ja je'ndede jin ñutun tyi 

ja ndivi. De jikan ta'vide nuu mpaade nanasa'a tutu ki'in 

nuu ta'ande, tyi jini va'a ka'vi de nasa'a tutu.  

Tutu ntyivi ña’nu

Natu'uni jin nda ta'ani de nateeni tani jikan nda tu'un 
jikatu'un.

Nakuu nda ntyivi ndee nuu konda'vi.

Na tutu nasa'a mpaa, tata Norberto.

Nikuu nda ntyivi nasa'a ta'an tutu ñukua.

Nasa nani nda tutu nasa'a nda.

Kunde'e va'ani de ka'vi tu'un yoso nuu tutuni. De kasi 
nuu nda tu'un kanuu ja nkayu tuun va'a yoso nuu 
tutuni.

Ñuu Yuku Tuyuja, Ñuu Ndinuu, Ñuu Nduva,  

oko uu yoo iñu, kuiya u'un tuvi uxi kumi

Xixi Ramona:

Kunee ka'nu ini xixi, tyi jikan ta'visa nuuni, a sa'ani tu'un 

mani ini tetiñuni uu sa'ma ku'un nana ña'nusa Susana, tyi 

nda xitosa nduka jito ndade nana ña'nu, de suni nduu na 

xu'un ke'en ndasa sa'maña.

Sukuani kuu tu'un jikan ta'visa nuuni de maani kunee 

ka'un ini.

Kotoni maani,

Ita Viko Pérez

Natee nda tu'un kanuu ja jasini nuu, yoso nuu tutuni. 

Kuna'ani ja:

Tutu tetiñu nuu ta'an maa kuu kuetiñu tutu ya'a ja ki'in nuu 
ta'an maa, a suni kuu kuetiñu ja ki'in nuu tee nee tiñu. 

Nuu tutu tetiñu nuu ta'an maa, kuu natee na tu'un ndo'o 
kenda nuu, suni kuu kakan na jeneñu'un. 

Kanuu nda tu'un kanuu nuu tutu:

•	Kivi jin ñuu nuu iyo ntyivi tetiñi tutu.
•	Sivi ntyivi nuu tetiñu tutu.
•	Tu'un kanuu yoso nuu tutu.
•	Tu'un ja ndi'i, kuu koso nde nuu ndi'i natee tu'un kanuu, 

tu'un jaku kuu, kuetiñu tu na inka tu'un ini katyi nuu ta'an, 
suni nduu kanuu ne'e natee, kuu kendo sukuani. Natee ityi 
nuu tu'un nakueta'vi.

•	Kanuu natee tu'un nakueta'vi.
•	Nuu ndi'a tutu, de natee sivi jin xini tiin ntyivi tetiñu tutu.

Nasa'ani in tutu tetiñu nuu ta'an maani ja iyo jika, 
tyindee ta'ani jin tu'un jikatu'un. 

Na nuu kuu ki'in tutu.

Na tu'un kuu natee nuu tutu.

 

Na tu'un kuu ja natee nuu ndi'i nasa'a tutu.

 

Na ñuu jin na kivi nasa'a tutu.

Kuetiñuni nda tu'un ja nateeni nuu tutuni de nasa'a  
in tutu tetiñu nuu ta'ani ja iyo jika. 

Nandukuni tu iyo va'a tutu ja nasa'ani, tu ndiso ndi'i 
nda tu'un kanuu.

•	A yoso na kivi jin na ñuu nuu nasa'a tutu.
•	A yoso tu'un ka'an jin ta'an jin ntyivi nuu ki'in tutu.
•	A yoso sivi jin xini tiin ntyivi ja tetiñu tutu.
•	A yoso va'a tu'un ki'in nuu tetiñu tutu.
•	A natee tu'un nakueta'vi nuu tutu.

Kakan ta'vini nuu ta'ani na ka'vi tutuni, de katu'un.

A iyo nuu nduu yoso tu'un kanuu.
Na ndee sivi ntyivi nuu ki'in tutu.
A natee va'ani nuu ndi'i in ñuku ndusu jin nuu kije'e inka ñukun.

Jin nda tu'un ja nkatyi ta'ani, nasa'a va'ani tutu ki'in 
nuu ta'an maani. 

NUKU'UN ININI NANKUSAA KUTU'VANI

Naskua'ani

Nasketa'ani sivi tutu jin nda tiñu nuu kuetiñu tutu.

Tutu nasa'a tee nee tiñu, suni nasa'a nuu ve'e 
skua'a, de jetiñu ja katyi tu'un nuu ntyivi ñuu 
na tiñu kanuu sa'a nuu ñuu, a nuu ve'e skua'a. 

Kuu in tutu nuu yoso nasa sa'a kuu na ndeyu 
a na ndatiñu kuu ini sa'a, kanuu koso nuu tutu 
ya'a nasa sa'a de kuu va'a tiñu kuu ini sa'a.

Tutu kee nuu ve'e tiñu de nakana ta'an nuu 
koo tiñu kanuu natu'un, kanuu yoso nuu tutu 
ninu koo tiñu jin na kivi koo tiñu.

Tutu kanuu kaneva'a nda ja kuu kuetiñu nda 
ni'in tatan, nuu tutu ya'a yos na kivi ni'in tiñu, 
sivi nda ntyivi tatuni nuu ve'e ndee, suni  
yoso sivi nda ta'an ntyivi tatuni nuu ve'e ja  
kuu kuetiñu tutu ya'a. 

Tutu nuu yoso tu'un kana ntyivi kuu ini ki'in  
nuu koo in viko de koo tiñu kasiki, tiñu kateje'e, 
a na inka tiñu. Nuu tutu kana kanuu koso: 
• Tuni ve'e tiñu tava tutu.
• Kanuu katyi nanuu kua'an tu'un kana. 
• Na tiñu kuu ja sa'a nda ntyivi kana nuu tutu.

Tutu ki'in 
jin nuu 

ni'in tatan

Tutu kana 
nuu koo 

tiñu kasiki

Tutu  
katyi  
tu'un

Tutu katyi 
nasa sa'a 

ndeyu

Tutu  
nakana 

ta'an

Ka'vini nda tu'un yoso nuu tutuni, de nasa'ani va'ani 
tutu ki'in nuu ta'an. 

Kunee ka'nu ininu sukuani kuu tu'un ka'an Rafaela.

María, kuu nika tu kuu kue iyonu, katyi tu'un tukuni nuunu,  
ja una yoo uxi uu, sa'ani viko Conchita.

Sa'a tu'un mani ini katyi nuu Fabian jin nuu nda se'enu,  
ja ndetu ndani nenda ndanu.

Kuendute jin nuu ve'e ñu'un ka'nu Ñuu Nuyoo. Kaa uxi uu 
nduu. De kono'on kaji nda xita ve'e marini Josefina.

Nasa'a va'ani tu'un yoso nuu tutu nakana ta'an.

Ka'vini tu'un kanuu yoso nuu tutuni.

Katyi tu'un nuu nda ntyivi ñuu, ja nkivi ñuñu nuu 
yuku ityi, de katyi tu'un nuu nda ntyivi jakin ndutyi na 
nake'en nda tatan ka'ni nda ñuñu, ja kuu kuetiñu nda. 
Kanuu ya'a nda nake'en nda nuu ve'e tiñu kivi oko 
kumi yoo iin, kuiya 2017. 

Kanuu ja xi'na nasa'ani tani jikan tu'un jikatu'un, sade 
nasa'ani tu'un katyi tu'un.

Na nuu ki'in tu'un katyi tu'un.

Na tundo'o iyo nuu nda ini ñuu.

Nasa'ani tutu yoso tu'un katyi tu'un.

Nandukuni tuu iyo va'a tu'un katyi tu'un, tani jikan tu'un 
jikantu'un.

•	A yoso sivi ntyivi katyi tu'un nuu ta'an.
•	Na tu'un katyi tu'un nuu ta'an.
•	Na tiñu sa'a jin ta'an.
•	Na kivi de ninu nake'en ndatiñu kuetiñu.
•	A jeneñu'un na in tutu, de kuu nani'i ndatiñu kuetiñu.
•	A ja nde'eni tu ndee va'a nda ndusu.

Ka'vini tu'un yoso nuu tutu katyi tu'un nuu ta'an de 
nasa'ani tani jikan nda tu'un jikatu'un. 

	 Vie’e tiñu luli ndee Tutu katyi tu’un, siki tiñu 
natyiso sivi ntyivi nuu tutu, de kuu kee tutu kaku. 

   

Tiñu natyiso sivi nda ntyivi 
ja ña’nu nuu kee tutu kaku

Tu ja iyonu 18 kuiya, a ja ya’a ka kuiya de 
nduu yoso sivi nuu kee tutu kaku, de kanuu 
ki’in natyiso sivi, ja kije’e yoo una, de ndi’i  
nde 30 yoo iin, nuu ve’e tiñu nuu natyiso sivi 
ta kaku, de kuu natyiso uun sivi nda ja kumani.

Tutu jikan
Tutu ja kuuni  ntyivi ñuu, natava nuu ve’e tiñu ka’nu.
Tutu ja maa kuu ntyivi ja nduu yoso sivi, a suni kuu na inka tutu 
ndee konda’vi maa nuu tutu.
Tutu ja nduu yoso sivi nuu kuu kee tutu ja nkaku, natava nuu ve’e 
tiñu ka’nu.

Kuu katu’un
Ve’e kee tutu kaku, Ñuu Nduva

Na tu'un kanuu yoso nuu tutu katyi tu'un.

Na kivi kuu ki'in nda nuu ve'e kee tutu kaku ntyivi.

Na tutu kanuu ki'in nda jin de kuu nukoso sivi nda tutu ka'nu, de 
natava tutu kaku.

Nasaa tyunaa nda sade kuu nukoso sivi nda nuu tutu.

Ninu kanuu ka'vi ni'in.

Notas

Leo y escribo 
en mi lengua. 

Mixteco
alta  1
Ka'vini de nateeni 
tu'un savi. 

Nuu
savi  1

E n este material encontrará 
actividades de gran utilidad que 
le ayudarán a poner en práctica 
el conocimiento que tiene sobre 
la lectura y la escritura de su 
lengua a través del trabajo con 
diferentes tipos de textos. La fi-
nalidad de este material es que 
siga interesándose por apren-
der más sobre la lectura y escri-
tura en su lengua.

Lo invitamos a que descubra 
todo lo que puede conocer me-
diante este módulo.

N uu tutu sa'a tiñu, iyo 
kua'a tiñu sa áni, de kunini 
nisaa jini ka'vini de natee 
je'e tu'un savi ja ka'ani. 
De kuu sii inini skua'ani ja 
ka'vini de natee tu'un savi, 
ja kuu tu'un ka'ani nuu 
ñuuni.

Jikata'vi nuuni, de kunini 
nakuu ja kuu kutu'va de 
iyo nuu nda tutu, ja nketa 
nuuni.

